
[plaza]

“Herria da gorputza,
hizkuntza bihotza…”
Parte garen orokortasunetik abiatzen dugu
hausnarketa, horren baitako gure egoera kon-
tuan hartuz. Euskalgintzan, euskal kulturgin -
tzan, herrigintzan eta hori guztia komunika -
tzen dihardugu. 

Euskaraz bizitzeko, hezkuntza esparruaz
gainera, beste hainbat esparru bereganatu,
jorratu eta mantendu behar dira bizirik. Eus -
kararen normalizazio prozesuan, euskara gara-
tu eta erabilera sustatu, bultzatu eta bermatu
be har dira kultur ekitaldietan, umeentzako
eskaintza sozio-kulturaletan, gizarte ekin -
tzetan, komunikabideetan, liburu itzul pe ne -
tan, ikerketa zientifikoetan e.a. Hezkun tzaz
kanpoko lur-sail horiek ere lehentasun dira
euskararen normalizaziorako. Zerk jarriko gin-
tuzke beste herrien parean, eurek legez geuk ere
geure hizkuntzan sor tu, gure kultura garatu,
lan egin eta horren berri emango ez bagenu? 

Euskalgintza herri-ekimenetik sortu da,
eta normalizazioaren beste esparru horietan
gabiltzanok ere funtzio sozial argia eta zerbi tzu
publikoa eskaintzen dugu. Eus ka ra, euskal-
gintza lehentasunezkoa da, fun tsezkoa, estra-
tegikoa, eta hori baliabideetan ere erakutsi
beharra dago. 

Krisi ekonomikoak agintzen duen ga raia
bizi dugu. Horren araberako aurrekontuak
egin dira han eta hemen. Krisia ar gudiotzat
emanda murriztu dituzte ba tzu ek laguntzak,
edo ezereztu dituzte ados tu ta ko baliabideak.
Krisiari aurre egi te ko erabaki politikoak har -
tzen dira; izan dai tezela buruagaz. Krisia eko-
nomikoa da, baina us te dugu ez geniokeela
euskalgintza egiten, are gutxiago mugatzen,
utzi beharko.

Ezin gara isilik lotu murrizketen aurrean.
Behintzat, zuri, euskaltzale, guk legez euskaraz
BIZI gura duzun horri, gure egoeraren barri
emon barik.

Murrizketek eragileon iraupenean eta eki-
men edo egitasmoen biziraupenean eragin-

ondorio larriak izan ditzakete. Jakin badakizu
euskal kultura, euskalgintza eta euskal hedabi-
deen gunearen krisia ez dela gaurkoa, ezta atzo
goizekoa ere; orain dela urte dezente gabiltza
erdi prekarioan, beti justuan, beti “aurten eus-
teko” helburua ipintzen; epe luzerako ibilaldi-
rik marraztu ezinik, irauteko beharrak urte
bateko muga jartzera derrigortzen gaituelako.
“Aurten eutsi eta iraun”, zoritxarrez ez da
bakarrik aurtengo estraineko leloa, epe luzex-
kako aurrekaria dauka, iaz baino lehenagokoa.
Ulertu beharrekoa da ezin zaizkiola egoera
honetara ekarri gaituzten beste arrazoiak eta
beharrak (urtez urte salatzen zein bestelakoak
aldarrikatzen ibili garenak) gaurko krisiari
egotzi. Beti ibili gara larri, musutruk edo lan-
baldintza eskasetan, eta oraingo krisiaren ize-
nean sama inguruko sokak daborduko orbana
utzi digu. Azken urteotan, biho tza legez, uka-
bil batean sartzen joan dira euskalgintzaren
finantzaketa iturriak, merkatu salmentak eta
publizitatea jaisten, erakundeen diru lagun -
tzak murrizten, euren poltsikoak hustu heine-

an ikus-entzuleak eta parte-hartzaileak gutxi -
tzen... Herritar eus kal tzaleen sostengu duinak
ezin izango du luzaroan aurreko bi diru-itu-
rrien jaitsierak mantendu...  

Gutxiengoen artean gutxiengotzat gai-
tuzte askok, eta askotan sinetsarazi digute;
baina ez da egia. Ez dugu sinesten eguneroko
jardunak erakusten digulako: asko garela, be -
hargin multzo handiak lan egiten duela eus-
kalgintzan eta euskal kulturgin tzan, askoren
begietara heltzen garela, askorekin konparti -
tzen ditugula asmoak, askorentzako eta askok
gozatzen dituzten ekimenak eta ekitaldiak

antolatzen eta eskain tzen ditugula, askogaz
partekatzen ditugula erronkak, askoren berri
daukagula eta ematen dugula... Ez gara gutxi,
ezta txiki ere! Egozten diguten gure txikitasun
horretatik, gure gutxiengotasun horretatik
arlo honetan gabiltzan guztiok ekarpenak
egiten ditugu, dirutzaz bultzatutako egitasmo
handi horien kalitatearen eta aniztasunaren
pareko direnak; esfortzu handiagoa eta ordu
gehiago doan eskaintzera beharturik, ho ri
bai. Handitzat jotzen diren egitasmoek diru -
tzak jasoko dituzte aurten ere bai? Txikitzat
jotakoak ez dira ezta lehengo ogerlekoetara
ere helduko... “Kasualitatez” handi horiek
gaztelerazkoak izaten dira, eta “kasualitatez”
txiki horiek euskarazkoak. 

Aipatutako guztiagatik, eta murrizketen
ondorioz: 

Baliteke gure jardunak mugatzea, bal-
dintzak estutzea, eskaintzak gutxitzea, auke-
rak txikitzea... Hori litekeena da; zoritxarrez,
lehengoa ere ezin dezakegu bermatu... Espero
dugu proiekturik bertan behera utzi behar ez
izatea, zenbaiten iraupen-aurreikuspenak
kinka larriari aurre egin ahal izatea... Eta hori
dana oraingo langile kualifikatu, esperientzia-
dun, fin eta konprometitu kopuru beragaz
egin ahal izatea. Bestela, berreskuratzea oso
gaitza litekeen atzerapausoa izango litzateke,
eta ez dugu uste euskara eta euskalgintza
horri aurre egiteko baldintzatan dagoenik... 

Halere, orain arte legez, proposamenak,
ekarpenak eta eskaintzak egiten jarraitu
dugu, darraigu eta segituko dugu; eta orain
arte legez, zuen lagun tzagaz egitea espero
dugu.

Zauritik odola tantaka isurtzen zitzai-
gun... Ebakia handitu ahala, boborka dario...
Bihotzekoak emon baino lehen, zirujau-lane-
tan buru-belarri has gaitezen dan-danok! m

Bizarra Lepoan, Egizu-ko langileak eta UK

Iritzia
Murrizketen aurrean, zuri, euskaltzale horri euskalgintzako hainbat elkartek gure egoeraren barri emon gura dizugu:

«Hezkuntzaz kanpoko
lursail hauek ere

lehentasun dira euskara -
ren normalizazioan»

[faceGUK] Auzokideen iritzia jakin gura duzu?
Herrietan pil-pilean dauden gaiak, galdera
umoretsuak, eztabaida sor ditzaketenak...

Idatzi galdera gure facebook-en
eta zeure partez luzatuko dugu!

Sopelanatik Sopelarako aldaketa abian;
zuk zeuk zein duzu gurago?

Nire ustez hobeto Sopela; halere,
beti, Sope erabiltzen dut. Ez dakit zein
den arrazoi zehatza izena aldatzeko,
baina, bueno nik nahiago nuke Sopela
jartzea. Horrez gain, ondo iruditzen zait
herriaren ordezkari gehienek hori era-
bakitzen badute.

Joseba Andoni Etxabe

Egia esan, berdin dit, normalean,
Sope esaten dut; laburrena erabiltzen
dut. Sopela laburragoa denez, agian
laburragoa hobe. Nik, hala ere, gehien
erabiltzen dena Sope dela uste dut.
Hori da, sopeloztar gehienek erabiltzen
dutena-eta.

Idoia Linaje

Niri ere ez zait asko inporta. Sopela
gehiago gustatzen zait. Halere, jendeak
denetarik erabiltzen du; Sope, Sopela,
Sopelana. Nahiago nuke beste aldake-
ta batzuk emango balira herrian hori
baino, baina garrantzitsuena herriak
izen egokia izan dezala da. 

Jesus Mari Pascal

Bueno, oro har berdin dit, ez dakit
zergatik jarri behar den bata ala bestea.
Agian, aldaketaren alde egingo nuke,
nahiago nuke Sopela, baina bueno ez
daukat oso argi, ez baitakit zergatik
aldatu behar dugun.

Leire Monton

Nik beti entzun dut Sopelana, apur-
ka-apurka Sopela entzuten ari naiz.
Halere, nik beti Sopelana erabili dut.
Hori bai, herriak aldatu nahi badu, alda
dadila. Baina horretarako, inkesta egin
beharko luke Udalak, eta herriak alda -
tzea erabakitzen badu, alda dezatela!

Adrian Lucarini

Sopelana izena gustatzen zait, nik
beti, erabili dudan izena Sope edo
Sopelana izan da. Gainera, uste dut
jendeak, oro har, Sope edo Sopelana
izenak erabiltzen dituela. Horrez gain,
nire iritziz beste gauza batzuk garran -
tzitsuagoak dira aldatzeko.

Asier Guerra

> ikaslea > etxekoandrea > ikaslea

> langabea > langabea >erizaina

Sopela Barrika Sopela

Sopela Sopela Urduliz

6UK



[talaia]

uribitakora > banderak

1

Azkorrirantza abiatzen da
eguneroko ostera
hondartzan bertan ikus nezake
lotuta haga batera
batzuentzako bi zapi dira
askorentzat bi bandera
sinbologia utzi dezagun
oraingoz alde batera
(e)ta entzun daigun gaurko haizea
zer datorren esatera

2

Eguraldia(re)n bortizkeriak
bandera biak txikitu
eta zituzten kolore danak
haizeak eroan ditu
erdibituta zuri beltzean
horrela ezin luzitu
inguru dana honela bada
egin gaitezke etsitu
baina gaur baltza ikusten dena
biharko zaigu argitu

3

Orain bagoaz arakatzera
sinbologian barrena
esan daiteke bandera dela 
ikurretan ikurrena
eta gurea ikurriña da 
soberan da azalpena
Europakoa ondoan dauka
(e)ta gure itxaropena
gure herria Europa hor(re)tan 
askea izango dena

Testua: Unai Angulo
Argazkia: Hodei Torres

* Doinua: Mundu honetan holako gauzak

Lemoiz, 2013ko otsaila

8UK

Uribitakoran parte hartu gura duzu?
Bidal egiguzu atal honetan agertzea

gura zenukeen argazkia
eta bertan ikusiko duzu, bertso eta guzti!

uk@aldizkaria.biz

Pasa den urteko ekitaldiaren irudi bat

Sopelako Esaera Zaharren XX. Txapel -
ke tan izena emoteko epea zabalik egongo
da apirilaren 22ra arte. Sopelako AEK-k
antolatzen duen norgehiagoka 16 urtetik
gorakoei eta 2-4 kidez osatutako  taldeei
be girakoa da. Ezaguna da dagoeneko txa -
pelketa, eta askok badakizuen legez, saio
bi dauzka: lehenengoa, goiz-eguer dian,
Kanporaketei dagokiena, eta biga rre na,
bazkalostean (bazkarirako txar te lak 18

euroan salgai daude), arratsaldeko sai oan
finala jokatzen da. Egitekoa eta oinarriak
ere urterokoak dira, besteak beste: le hi a -
kideek 100 esaera za har ikasi behar dute,
eta bertsoak entzun ostean bakoitzari da -
go ki on esaera asmatzea da gakoa;  eta ho -
ri en artean benetakoa ez dena edo
“berria” identifikatzen duenak sariren bat
izango du. m

Info+: aitor-f@aek.org / 618 574 445 / 

txapelketa > esaera zaharrak

Apirilaren 15etik 26ra, liburutegian

Erabilitako liburuen azokatxoa anto la -
tu ko du Plentziako Liburutegiak, beste
behin. Azokatxoa liburu-trukean oi na -
rri tu ko da, hau da: norbanakoak etxe an
di tu en eta daborduko gura ez dituen li -
bu ruak eroan beharko di tu libu ru tegira,
eta han beste he rri ta rrek utzi tako zein
Liburutegiak berak es kuragarri ipi ni tako
liburuak hartu ahalko ditu tru ke an. Azo -
 katxoa edo liburu-trukea api ri la ren

15etik 26ra bitartean izango da, hu rren go
ordutegi honetan: goizez 10:00etatik
14:00etara, eta arratsaldez, 17:00etatik
20:00etara. Hala, badakizu, kendu hau -
tsa liburu “zaharrei”, apaletan ahaz tu ta -
ko horiei, gustuko izan ez dituzu nei, edo
besteek ere gozatzea gura ze nu ke en
horiei... Eta ondo zabaldu begiak is torio
eta bide barriak eskaini ahal diz ki zun
besteren bat eskuratzeko... m

liburu-trukea > Plentziako liburutegian

41 urte zeukan Figueroak

Martxoaren 14an zendu zen Anjel Fi -
gue roa Fernandez algortarra bere etxean:
gaixotasun sendaezina zela-eta etxean be -
tetzen ari zen zigorra 2008tik. Biha ra mu -
nean, barikuan, agu  rra egin zioten ehun-
ka lagunek Al gor tako Geltokia plazan.
Ber tan adierazi zutenez, “Anjelek errotik
sentitzen zuen, pentsatzen zuen itotzen
gaituen gizarte hau aldatu eta libre, eus-
kaldun eta sozialista bat eraiki beharrean

gaudela”. Interna zio nalista eta auzolana-
ren defendatzaile “su tsua” zela ere nabar-
mendu zuten: “Sarri tan entzun diogu
sasoi bateko Euskal He rriko auzolanari
buruz hitz egiten: asanblearioa zena, hitza
guztiei zabalik zeukana, lana denon arte-
an egitekoa zena... Txikiaren maitale eta
erreibindikatzailea zen”. Figueroa 1994 an
atxilotu zuten eta 2008ra arte hainbat
Espai nia ko kartzelatan eduki zuten. m

agurra > Anjel Figueroa presoa zendu da

[talaia]

[publizitatea]

[erretratua]

Fernando Ansoleaga Basozabal > Antzerkia eta Pasioa
Asko aldatu da Berango azken urteotan; etxebizitza barriak, errepide barriak, bizilagun barriak... Baina oraindino bada urtez
urte bere horretan iraun duenik ere. Berangoko metro-geltoki aurreko estankoa dugu horren adibide. Estankoaren atea zabaldu,
eta ‘diiiiing-dooooong’ ozen batek emon digu ondo-etorria (eta gero-artea, joaterakoan). Koloretako kartulina, tabako-kutxa,
panpin, aldizkari eta txikle-paketeen artean, Fernando Ansoleaga antzematen da, mahaiaren bestaldean: “Estankoan 1987. urtean
hasi nintzen lanean. Nire aurretik aitak, amamak eta birramamak egin zuten lan hemen; negozio honek ehun bat urte izango ditu”.
Ansoleaga Berangon jaio zen orain 67 urte, eta oso ezaguna da herrian, estankoan lan egiteaz gainera, ACADAE antzerki-taldeko
sortzailea eta Aste Santuko Pasioko bultzatzailea izan zelako: “Beti gustatu zait antzerkia egitea, eta auzokideen ekimenez Pasioa sortu
genuen”. 250 lagunek parte hartzen zuen antzezlan honetan: “Erlijiosoaz gainera, ikuspegi historikoa eta kulturala gehitu genion
Pasioari”. 2011. urtean, baina, 31. edizioa ospatu behar zenean, Pasioa antolatzeari utzi behar izan zion: “Belaunaldi barriek ez dute
jarraitu gura izan, eta nik ganoraz bakarrik egin gura nuen” . Halan da ere, antzerkiagaz jo eta su jarraitzen du, Berangon, Sopelan
eta Derion; “Antzerkiak zure nortasunean eragiten du; askatzen laguntzen zaitu”. m Testua: Julen Nafarrate Argazkia: Hodei Torres

“Erlijiosoaz gainera, ikuspegi historikoa eta kulturala gehitu genion Berangoko Pasioari”

[getxo]

Getxon (Andra Mari) daude lau lursailak; danera 4.000 metro koadro neurtzen dute

SAHARAR UMEAK
OPORRETAN HARTZEKO
ESKAERA EGIN DAITEKE 
Apirilaren 20ra arte egin daiteke eskaera
udan saharar ume bat etxean hartzeko,
Oporrak bakean ekimenaren barruan;
ATFAL  Sahararen aldeko Getxoko
Elkarteak antolatzen du, Udalagaz
elkarlanean. Helburua da “7 eta 12 urte
bitarteko sahararrei aukera eskaintzea
hilabete biz Aljeriako Tindouf errefuxiatu-
kanpamenduetako errealitate gordina
ahazteko”. Umea etxean hartzeko baldintza
bakarra udalerrian erroldatuta egotea da.
Informazio gehiago gura izanez gero deitu
658 751 359 telefonora edo bidali mezua
oporrakbakean@gmail.com helbidera, edo
ipini harremanetan Udaleko Lankidetza
arloagaz: 944 660 017 eta
lankidetza@getxo.net.

ZERBITZU SOZIALETAKO
DIRU-LAGUNTZAK
Gizarte Zerbitzuetako jarduera-eremuan lan
egiten duten entitateei diru-laguntzak
emoteko oinarrien deialdia onartu du
Getxoko Udalak. Gehienez 206.250 euro
banatuko du Udalak eta eskaerak
aurkezteko epea 15 egun erabilgarrikoa
izango da, deialdia BAOan argitaratu eta
hurrengo egunetik aurrera: HABetan,
Gizarte Zerbitzuen egoitzan (Urgull, z/g) edo
legeak aurreikusitako tokietan.

Info+: 944 660 151 eta
gizartez@getxo.net

HONDARTZAK,
ERABILTZEKO PREST! 
Hondartzak garbitzeko udal-zerbitzuak 835
tona hondakin kendu ditu hilabete bian,
denboralea dela-eta: hau da, normalean
batzen den kopurua baino hamar aldiz
gehiago. Beraz, daborduko erabilgarri
daude Arrigunaga, Ereaga eta Areetako
hareatzak. Udalak egunero abiatzen du
garbiketa-lana: normalean zazpi lagun eta
hiru traktoreko taldeak egiten du, goizeko
04:00etatik 12:00etara (neguan 06:00etan
hasten dira), baina denboralea dagoenean
zerbitzua indartzen dute.

Kortiñe eremuko lau lursail salgai ipini
du Udalak, etxebizitza libreak egiteko,
lehiaketa publiko bitartez. Andra Mariko
lursailek 4.000 metro koadroko azalera
dau kate danera. Joseba Arregi Hiri gin tza
zinegotziak dioenez, “krisiak gogor as -
tindu duen sektorearen jarduera ekonomi-
koa bultzatzeko da eta operazioaren bide-
ragarritasunera doitu gara, egungo egoera-
rekin bat etorriz”.

Erosketa-eskaintzak ekainaren 28ra
arte aurkez daitezke eta lursailen lizitazio-
aren oinarrizko aurrekontuaren zenbate-
ko osoa 2.476.464,04 eurotan (BEZ
kanpo) finkatu du Udalak; behin-behine-
ko esleipena egin arte eskaintzak bere
horretan ziurtatze aldera, eskaintza aur-
keztu gura dutenek 74.293,92 euroko
behin-behineko bermea ordaindu behar-

ko dute (lizitazio motaren %3); gordailua
agiri bidez ziurtatuko da eskaintza egiten
den unean.

Udaletik adierazi dutenez, lursailak
esleitzeko ezarritako irizpideei dagokie-
nez, “batez ere, proposamen ekonomikoa
zein arkitektonikoa baloratuko” dituzte:
“proposamenaren originaltasuna, kalitatea
eta hiri-integrazioa aintzat hartuz”. Hau
da, hiri-integrazioari buruz, “eraikinen
integrazioa baloratuko da, hiri-paisaia eta
esparru eroso eta kalitatezkoa eraikitzen
lagunduz”. Etxearen diseinu arkitektoni-
koa eta bizigarritasuna ere baloratuko ei
dira, fatxaden diseinua, baita eraikinean
erabilitako kalitatezko materialak ere:
“ingurunea eta arkitektura zaindu gura”
dituztela ziurtatu du Arregik. m

Info+: www.getxo.net

Lursailak salgai Kortiñen
Dirua bildu guran lau partzela salduko du Udalak

Zenbat eragiten diote inguruari
gizakion ekintzek eta
jardunak? Ondorio horiek
arintzeko ideia bila abiatu da
Udala ikasleengana eta
Jardunaldi Teknikoa burutu
dute lehenengo galderak
plazaratzeko. Diagnostikoa
osatuta, hemendik aurrera
ideiak bilatzen hasi behar dute
eta, horietan oinarrituta,
proposamenak egin beharko
dituzte, maiatzaren 30eko Udal
Ingurumen Foroan aurkezteko.

Jardunaldi Teknikoa egin dute Udalak
eta ikastetxeek Getxoko egoera ekologi-
koa eta herritarren eguneroko ekintzek
ingurunean eragiten duten aztarna azter -
tzeko. Eskolako Agenda 21en parte har -
tzen duten 11 ikastetxeetako ikasleek bu -
rutu dute diagnostikoa, hain zuzen, he -
rriaren mugikortasuna, energia, elikadura
eta hondakinei buruz.

Hemendik aurrera, azterketa hori
abiapuntutzat hartuta, ikasleen zeregina
izango da “aztarna ekologikoa murrizteko
plan egoki bat prestatzeko ideiak bilatzea”.
Horretarako, lehenago ideiak zehaztuko
di  tuzte zenbait galderei erantzunez. Ber -
ba rako, galderetako bat litzateke ondo-
koa: “Zein azalera beharko litzateke Ge -
txon kon tsumitzen ditugun baliabideak
ekoiztu eta sortzen ditugun hondakinak be -
reganatzeko?”.

Jardunaldian ingurumen-hezitzaile,
ira kasle eta udal teknikariakaz bildu ziren
ikasleak, eta lehenengo galderak plazaratu
zi tuz ten, baita ezagutzak eskaini eta espe-

Getxoztarren ekintzek ingurunean eragindako aztarnak
aztertzeko Jardunaldia egin dute ikasleek eta horri aurre egiteko
proposamenak aurkeztuko dituzte maiatzaren 30ean

Osasuntsu dago gure ingurua?

rientziak partekatu ere, besteak beste: na -
tura errespetatu eta baloratzeko zenbait
ahol ku emon zituzten; Getxoko landa
eredua, “desagertzeko bidean dagoena”,
be  rres kuratzearen alde egiteaz hitz egin
zuten; eta ikastetxera edo lantokira joate-

ko bizikleta erabiltzeaz.
Ez da lehen aldia horrelako egitasmoa

egin dutenik, iaz ere beste ikasle talde
batek hainbat proposamen egin zituen-
eta. Hain zuzen ere, Ingurumen teknika-
ri batek azaldu zuen iaz Udal Ingu ru men
Forora eraman zituzten proposamenak
ezartzeko Udala egiten ari den lana. Pro -

“Aztarna ekologikoa
murrizteko plan egoki bat
prestatzeko ideiak biltzea da

ikasleen zeregina”

Iaz, besteak beste, bidegorri gehiago egitea proposatu zuten

12UK

posamen horietako batzuk dira: eraikinak
egiteko landa guneak ez suntsitzea, bara -
tza ekologikoak sustatzea, bidegorri
gehiago ezartzea eta Galeako txilardia eta
Korridore Berdea babestea.

Laster bigarren bilkura egingo dute
ikasleek, ikasturtean egin duten lana par-
tekatzeko eta maiatzaren 30eko Udal Fo -
roan aurkeztuko dituzten konpromiso
eta proposamenak adosteko. m

Info+: www.getxo.net

Iazko Proposamenak:
• Eraikinak egiteko landa-guneak ez
suntsitzea
• Baratza ekologikoak sustatzea
• Bidegorri gehiago ezartzea
• Galeako txilardia eta Korridore Berdea
babestea



—Zehazki, zer planteatzen duzue egitea
Shibumi liburuagaz?
—Pentsatu dugu udalerri berean liburu
bera irakurtzea aldi berean, eta irakurtze-
agaz batera, jendeak hari buruzko iruzki-
nak egitea twitter-en, 140 karakterekoak,
beste irakurleekin partekatzeko esperien -
tzia bera eta liburuari buruz pentsatzen
dutena. Hau da, nork bere kabuz iraku-
rriko du liburua eta iruzkinak egingo ditu
irakurri heinean.
—Zein da proiektuaren asmoa?
—Helburua da irakurketa teknologia ba -

rriekin lotzea, twitter bitartez. Pertsona
guz tiek parte har dezakete, baina jakin
ba dakigu twitter tresna barria dela eta
zaila izango dela nagusiak erakartzea.
—Daborduko martxan da, noiz arte
egin daitezke iruzkinak?
—Abian da, bai, eta pentsatu dugu mar -
txo eta apiril osoan garatzea.  
—Zelan otu zitzaizuen hau egitea?
—Klaserako ariketa gisa abiatu zen, gazte-
lera irakasleak proposatu zigun, lehenen-
goz egiten ari da horrelako zerbait. Ha -
sieran nota igotzeko ariketa moduan hasi

Batxilergoko bigarren mailako ikasleek garatzen dute proiektua

Literatura eta teknologia barriak lotzen dituen egitasmoa abiatu du
Aixerrota institutuko ikasle talde batek: Rodney William Whitaker
“Trevanian” idazle estatubatuarraren Shibumi liburua irakurtzea
proposatu diete getxoztarrei eta, irakurtzeagaz batera, twitter-en
iruzkinak partekatzea; 1979an argitaratu zuten liburua. Daborduko
martxan da eztabaida eta iruzkinak egin daitezke apiril osoan. Klaseko
lan legez hasi zen proiektua, baina gogotsu dabiltza ikasleak. Herriko
liburutegietan eta liburu-dendetan eskura daiteke Shibumi.

ginen, baina helburua handiagoa da orain.
Aipatu bi munduak lotzeko proposamena
egin zigun irakasleak eta guk hainbat ekar-
pen edo proiektu egin genituen. Talde
bitako ikasleak gara baina, irakasleari lan
biak gustatu eta elkartzea proposatu zigun.

Berak aukeratu zuen liburua: Shibumi.
Trevanian idazle estatubatuarrarena da eta
lotuta dago euskal kulturagaz. Askorik ezin
dezakegu esan, baina pertsonaia nagusiak
euskara ikasten du; espioitza nobela da.
Proiektuari buruz zalantzak argitzeko web-
gune bat ere egin dugu: 
www.actiweb.es/lecturawebs.
—Esan duzue lehenengoz egiten ari dela
horrelako zerbait?
—Bai, irakaslea iaz saiatu zen egiten, bai -
na azkenean ez zen atara. Aurten barriro
aurkeztu digu ideia eta garatzera animatu
gara; edo horretan gabiltza. Bederatzi
ikas le gabiltza lanean.
—Zer lanketa mota egin duzue herrian?
—Herritarrak informatzen ibili gara kale-
an, publizitatea egiten. Gainera, liburute-
gietan eta liburu-dendetan eskatu dugu
ale gehiago ekar tzeko, nahi duenak esku-
ra izan eta irakur dezan. Kalean zabaldu
dugu liburua topatuko dutela aipatu
tokietan. Proiektua ondo joanez gero da -
torren urtean jarraipena izan dezake
Shibumi-ren ondorengo liburuarekin.
—Goiz bada ere, zer balorazio egin deza-
kezue orain artekoari buruz?
—Egitasmo polita da, elkarrekin atera ga -
ra kalera, puxikak banatu ditugu ume en
artean. Herritar danak ez dira interesatu,
baina gauza politak egin ditugu. m

Parte hartzeko: @ShibumiGetxo

«Shibumi, aukeratutako
liburua, euskal kulturagaz

lotuta dago»

Aixerrotako ikasleak > Literatura eta teknologia barrien gaineko egitasmoa

“Egitasmoaren helburua da irakurketa
teknologia barriekin lotzea, twitter bitartez”

Geltokia plazan kokatuko dituzte postuak. Info+: www.getxo.net

ANIMATU ETA EUSKARAZ
ATARA GIDA-BAIMENA!
Getxoko zortzi autoeskolak parte hartuko
du aurten Gida-baimena euskaraz!
ekimenean eta Udalak 100 euroko diru-
laguntza emongo die udalerriko autoeskola
horietan azterketa teorikoa prestatzen
duten gazte getxoztarrei. Gainera, 17 eta 23
urte bitarteko gazteek kanpainaren barri
emoten duen gutuna jasoko dute etxean.
Udalak kanpainaren balorazio positiboa
egin du, izan ere, gero eta gazte gehiagok
parte hartzen du: 2010ean getxoztar batek
prestatu zuen euskaraz gida-baimenaren
azterketa eta 2011n 25ek. Iaz, barriz, 61
getxoztarrek parte hartu zuen ekimenean.

Info+: www.getxo.net

MOBY DICK-EN BIRA
APIRILETIK EKAINERA
Eneko Burzako Moby Dick getxoztar
kantariak bira abiatu du Cotard Delusion
diskoa aurkezteko. Daborduko bisitatu ditu
Euskal Herriko eta kanpoko herri batzuk,
eta Getxon kontzertu bi eskainiko du: bata,
apirilaren 5ean eta 20:00etan, Txorimalo
gaztetxean (urteurrena); bestea, ekainaren
21ean eta 21:00etan, Areetako Momo
Puben. Gainera, zuzenean ikusi ahalko
duzu, besteak beste: Bermeo, Tutera,
Basauri, Gernika, Ourense eta Lekornen
(EHZ festibala). Bestalde, aipatzea
diskoaren binilo edizioa ataratzeko dirua
batzen ari dela crowdfunding bidez.

Info+: www.myspace.com/mobydicklove

GORDA ANTZERKIA
APIRILAREN 20AN
Areetako musika-eskolan beti dago
antzerkirako tartea eta, apirilean, Gorda
lana antzeztuko du Txalo taldeak: hilaren
20an izango da, 20:00etan. Sarrerak 8 eta
10 euro balio du eta daborduko eros
daitezke musika-eskolan bertan. Bestalde,
hilero legez, Kontularien Kluba eta
Ipuinaren Orduagaz jarraituko du Algortako
Kultur Etxeak: lehena apirilaren 12an izango
da 19:00etan, eta bigarrena hilaren 18an
eta 18:00etan, haur-liburutegian.

Info+: www.getxo.net

Ez da gauza barria eta aurten ere egin-
go dute Algortan Liburu-azoka, apirila-
ren 20tik 23ra. Baina daborduko abian
da eki mena, izan ere, orri markatzaile-le -
hiaketa egiten ari dira. Liburutegietan
aurkeztu behar dira proposamenak apiri-
laren 6a baino lehen, ondoko leloaren
inguruan: “Bizkaia zubia. Burdinazko
erraldoia: 120. urteurrena”.

Aipatu bezala, azoka 23an hasiko da
eta postuak ipiniko dituzte Algortako
Gel  tokia plazan: 11:00etatik 14:30era eta
17:00etatik 21:00etara zabalduko dituz-
te; Getxoko liburutegiek eta 9 liburu-
den dak parte hartuko du (liburuak eros

daitezke %10eko deskontuagaz). Ber tan
garatuko dira jolasak, tailerrak, irakurke-
ta eta makillaje txokoak, joko erraldoiak
edota ludoteka.

Lehen egunean idazleek liburuak
sinatuko dituzte goizez eta ipuin-konta-
ketak izango dira umeentzat zein hel-
duentzat. Bigarren egunean ipuinak eta
abestiak izango dira eta, az ken egunean,
hilaren 23an, umeen ira kur ketak eta txo -
txongiloak. Gainera, azokak iraun bitar-
tean Foto rre tro antzinako argazkien era-
kusketa izango da Bizkaia zubian, eta le -
hiaketako gustuko markatzaileak bozkatu
ahalko dituzte herritarrek, toki berean. m

Letren magian murgilduz
Liburu-azoka egingo da apirilaren 20tik
23ra Algortan, Liburuaren Eguna dela-eta

Familia-Psikologia Unibertsitate-
Zentroa da Etxadi eta familia
alorrean prebentzio-programak
garatzen ditu. Gurasoentzako on-
line ikastaroak prestatu dituzte
Leioarako, Udalak EHUgaz duen
hitzarmenari esker.

—Zeri buruz izango dira ikastaroak?
—Leioako 0-2 edo 2-6 urte bitarteko
ume ak dituzten familiei zuzendutako
ikas taro bi dira. Helburua da familiei
orientazio zehatzak emotea modu prakti-
koan, seme-alaben eguneroko hazkun tza
eta hezkuntza-lanetan izan ditzaketen
zalantzen aurrean. Ikastaroetan ondoko
gaiak landuko dira: ume txikienak dituz-
tenentzako ikastaroan, estimulazio moto-
rra, estimulazio emozionala eta kogniti-
boa, hazkuntza-gakoak, elikadura-aztu-
rak, lo-ohiturak, haginkadak, eskola-ego-
kitzapena, e.a; eta 2-6 urteko umeak di -
tuz tenentzako ikastaroan, autoestimua,
eran tzukizunak, arauak eta mugak edo
hazkuntza gakoak (esfinterren kontrola,
haserrealdiak, jeloskortasuna, beldurrak,
lo-ohiturak edo elikadura-azturak).
—Zergatik gai horiek?
—Familia Orientazio Programaren bar-
nean kokatzen dira ikastaroak. Familiei
hazkuntza eta hezkuntza gaien inguruan

aholkatzen zaie, eta haurtzaro eta fami-
lien behatokia ere bada. Hau da, eran -
tzun eta formatu desberdinak, errazak eta
eskuragarriak behar dituzten familien
beharrizanak zeintzuk diren antzemateko
modua da. Hori dela-eta, zerbait desber-
dina eta erabilterraza eskaini gura diegu
familiei, egokitzen zaizkien egoerak gain-
ditzeko trebetasunak sustatzeko ikuspun-
tu positibo batetik, eta tresna eskuragarri
baten bitartez. Ikastaroak eta hitzaldiek

Info+: 944 051 549 edo Kultur Leioako 4. solairuan

“Ikastaro eta hitzaldiek izaera prebentiboa daukate,
arazoa azaldu baino lehen aholkua emoten da”

Ainhoa Manzano Fernandez > Etxadi zentroa

izaera prebentiboa daukate: arazoa azaldu
bai no lehen hazkuntza edo hezkuntzari
bu ruzko zalantzen inguruan aholkua
emoten diegu.
—Zer hitzaldi eskainiko duzue?
—Lehena egin dugu daborduko, umeen
ikasteko zailtasunei eta ohiturei buruz.
Bigarrena martxoaren 29an izango da,
oraingoan aurre-nerabezaroko ko m  u -
nikazioari buruz eta, hirugarrena, urri a -
ren 16an, sexu-hezkuntzari buruz. m

Taldeka programa martxan
Ekintzailetasunaren esparruko proiektua
garatuko dute Leioa eta Getxoko Udalek

Info+: www.taldeka.net / 944 660 140 eta 944 004 195

“Taldeko enpresa-proiektuak garatzea,
eta enpresa bat sortu eta kudeatzeko beha-
rrezko trebetasunak eskaintzea  per tsonei,
irakaskuntzako metodologia erakargarri,
barritzaile eta eraginkorrak erabiliz”; hel-
buru horregaz abiatu dute Taldeka pro-
grama Getxolanek eta Leioako Behar gin -
tzak, Mondragon Unibertsitateagaz el -
kar lanean.

Unibertsitate-tituludun langabeei zu -
zenduta dago programa, 15 lagunen -
tzako lekua daukate eta 36 aste iraungo
du; “krisia dela-eta lanera itzultzeko ara-
zoa daukatenei lan-mundura bueltatzeko
bultzada eta laguntza emon gura zaie”.

Horretarako, Team Academy delako
metodologia erabiliko dute, Fin lan diako

Jyväskylä Uniber tsi ta te ak sortutakoa:
talde-lana eta “egi naz ikasi” filosofia uz -
tar tzen ditu metodo horrek. Beraz, parte-
hartzaileen profilaren eta ikasketen ara-
berako ariketak proposatuko dituzte.
Baina, finean, enpresa proiektuen sorrera
bultzatzea eta horiek kalera tzen lagun -
tzea da asmoa, horretarako elkarrengan-
dik ikasiz.

Hori dela-eta ikastaroa ez dute gida-
tuko irakasleek, baizik eta coach edo pres-
tatzaile delakoek. Taldeka programak,
beraz, benetako proiektuetan lan egiteko
aukera eskainiko du, baita enpresakaz
harreman zuzena edukitzea, eta gaitasu-
nen prestakuntza eta lan-talde gazte zein
dinamiko bateko kide izatea ere. m

GAZTE-EGUNA
APIRILAREN 20AN
Leioako Gazte-Asanbladak X. Gazte-Eguna
antolatu du apirilaren 20rako, zapatua.
Urtero legez, hainbat ekintza izango dira
egun osoan. Goizean jolasak eta tailerrak
egingo dituzte eta, horren ostean, herri-
bazkaria. Arrastirako ere prestatzen ari dira
hainbat ekimen: koadrilen arteko jolasak,
antzerkia, musika-poteoa, e.a. Gainera,
gauean kontzertuak, ekitaldia eta musika
izango dira. Horrenbestez eta urtero legez,
ederto pasatzeko aukerarik ez da faltako
Leioako Gazte-Egunean.

ANTZEZLAN BI APIRILEAN
KULTUR LEIOAN
Apirilaren erdialdean antzerkiari tartea
egingo diote Kultur Leioan. Horrela, hilaren
12an Nuestra señora de las nubes lana
antzeztuko du Madrilgo El Obolo
Producciones taldeak, 20:30ean. Egun bi
beranduago, barriz, apirilaren 14an, Ezetz
hegan egin antzeztuko du Teatro Paraiso/
Les Ateliers de la Colline taldeak (Euskadi/
Belgika), 18:00etan. Lehen antzerkirako
sarrera 12 euro ordaindu behar da eta,
bigarrenerako sarrera, 5 euro.

TORRESOLOKO BOE-
TARAKO IZEN-EMOTEA
Torresolon Babes Ofizialeko Etxebizitzak
eraikiko dituzte eta lehen promoziorako
izena emon daiteke apirilaren 30era arte.
Lehen fase honetan 58 etxebizitza egingo
dituzte, jabegoan, eta azken sei urteotan
gutxienez hiru urtez Leioan erroldatuta
egon diren herritarrei begirakoak dira.
Zozketan parte hartzeko, Etxebiden izena
emaonda egon ez arren, interesdunek
beharrezko dokumentazioa aurkez
dezakete Leioako Udalaren Erregistro
Orokorrean (Elexalde, 1). Gainera,
promozioari, inskripziorako baldintzei eta
aurkeztu beharreko agiriei buruzko
informazioa eskura daiteke 944 162 744
telefonora deituz edota Kultur Leioako
lehen solairura hurbilduz.

Info+: www.leioa.net

[erandio]

Umeentzako igeriketa-ikastaroak
hasi dira Altzaga kiroldegian eta
Andoni Igartua Orbea dute
irakasle. Sei hilabete eta lau urte
arteko umeei zuzenduta daude
eta adinaren arabera banatu
dituzte taldetan. Azken urteotan
gora egin duen praktikak gure
arreta deitu du eta horregatik jo
dugu igeriketa irakaslearengana.

—Benetan posible da ume hain txikiek
uger egiten ikastea?
—Ez, hori ez da ikastaroaren helburu na -
gusia, sei hileko ume batek ezin baitu
ige rian egin. Asmoa da motrizitatea ho -
betzea, gurasoekiko harremana estutzea
edota urari beldurra kentzea. Gainera,
birikak garatzen dituzte eta etorkizunean
igeri egiten ikasteko onuragarria da, urari
beldurra txikitatik kendu diotelako; be -
tiere adinaren arabera. Bost adin tarte be -
reizten ditugu: 6 eta 12 hilabete artean,
12-18 hilabete, 18-24 hilabete, 2-3 urte
eta 3-4 urte. Erandion danera zazpi tal de
osa tu dira, eta talde bakoitzeko hamar
ume dago; klase bakoitzak 30 minutu
irauten du eta ekainera bitartean 13 bat
saio egingo dugu.
—Zer desberdintasun dago?
—Umeak nagusiagoak direnean, hau da,
2 eta 4 ur te bitartean dutenean, flotazioa

lan dezakegu hainbat materialekin. Bai -
na txikiekin ez; umeak txikiak direnean
kontua da eurakaz jolastea, uretan ego-
tea, urperatzea, e.a. Adi bidez, urperatze-
ko teknikak dau de, ezin duzulako sei
hilabeteko umea bat-batean urperatu:
burua apur bat bus ti behar diozu, zen-
batzen duzu urperatu aurretik eurak
presta daitezen. Erlaxazio-ariketak eta
jolasak dira gehienbat.
—Altzagan bakarrik da ikastaroa?
—Bai, izan ere, igerileku txikia behar da

Igartua Astrabuduko kiroldegiko igerilekuan

“Asmoa da motrizitatea lantzea, gurasoekiko 
harremana estutzea eta urari beldurra kentzea”

Andoni Igartua Orbea > umeentzako igeriketa

eta baldintza berezietan egon behar du
urak: igerilekuek normalean daukaten
ten peratura baino altuagoa behar du.
—Aldea nabaritzen da beste umeakaz?
—Bai, handia. Ohiko ikastaroetan 4
urtetik go rako umeekin hasten gara eta
abilezia gitxiago daukate.
—Gurasoek bere kabuz lan dezakete
zugaz ikasitakoa?
—Bai. Umeak gurasoekin datoz eta haiei
irakasten dizkiegu estrategiak, gero eurek
bakarrik lan ditzaten. m

[erandio]

Kanpomartxo Arriagan! 
Aurten apirilaren 14an ospatuko du Berbotsek
euskararen aldeko jaia, Arriaga auzoan

Info+: berbots.blogspot.com

Aste Santuko oporrakaz indarrak batu
ostean udabarriaren etorrera ospatzen has -
teko unea da, Kanpo mar txogaz. Berbots
elkartearen euska raren aldeko jaia Arriaga
auzoan izango da apirilaren 14an eta ziur
egon aurten ere giro aparta egongo dela!

Goizean goiz hasiko da jaialdia, Goi-
Alde, Trabudu eta Uztargi dantza taldeen
erakustaldiagaz, 11:30ean. Horren ostean,
Mendibaiarte abesbatzak kantatuko du eta
bertsoakaz jarraituko du goizak, Iratxe
Ibarra eta Gorka Ostolazagaz.

Bazkaria 14:30 aldera hasiko da eta
norberak eroan behar du jana etxetik.
Bazkalostean, Roberto Etxebarriagaz beti-

ko kantuak abesteko aukera egongo da eta,
bitartean, ume entzako berbena eskainiko
du Gaur Jaia Xilipurdi taldeak. Helduen -
tzako erromeria, barriz, 18:00etan hasiko
da, Garilak 26 taldeagaz.

Egunean zehar ez dira faltako umeen -
tzako puzgarriak eta tailerrak, taloak, ani-
mazioa eta txosna. Gai ne ra, Argazki-Call
egon go da: Ber botsuren on doan jarri eta
argazkia egingo dizugu; oroigarri gisa ero-
ango duzu, Radio Club Ta kolos elkarteari
esker. Bestalde, gazteen arteko olinpiadak
ere egongo dira, Gazte-Asanbladak antola-
tuta eta, ohi legez, doako autobus zerbi -
tzua eskainiko dute egun osoan. m

DE VUELTA ANTZEZLANA
APIRILAREN 6AN,
ASTRABUDUAN
Totum taldeak eskainiko du De vuelta
antzezlana apirilaren 6an, zapatuan,
Astrabuduko kultur etxean: “Erretiratutako
pista-jefa bat, jubilazioaren ateetan, gaurko
bizitzaz aspertuta dago. Antzinako zirkuki -
deei deitzea erabaki du bere karrera barriz
martxan jartzeko asmoz, galdutako ospea
berpiztu guran. Guztien artean obra
ikusgarri bat prestatuko dute, inoiz
egindako onena. Antzinako amets
erdoilduak eta egungo gorabeherak
nahastuko dira orduan, afari baten
inguruan: porrotari beldurra, sormena,
familiarteko eta lagunarteko trabak alde
batetik eta bestetik, garai urrunetan izan
zirenaren oihartzuna... azken finean, zirku-
emakumeak dira!”. Saioa 20:00etan hasiko
da eta sarrera euro 2 ordaindu behar da.
Ohi legez, hamar egun lehenago hasiko
dira saltzen kultur etxean bertan, baita
Udalaren Kultura sailean ere (udaletxean).

JAVI CONDE MARATOI
SOLIDARIOA SEUL ETA
AMBERESERA
Javi Conde Maratoi Solidarioak Seul eta
Amberes izango ditu hurrengo helmuga.
Proiektuak kirola eta gizarte-ekintza
buztartzen ditu, gizarte-egoera ahuleko
taldeak eta programak laguntzea helburu.
Javier Conde eta Jon Salvador kirolariek
proiektuari ekin zioten 2010ean, eta Seul
izango dute hamazortzigarren erronka.
Joko Olinpikoak zein Paralinpikoak izan
dituzten hirietan 28 maratoi egitea da
proiektuaren ardatza, ongintzazko fundazio
eta erakundeentzat dirua batzeko
helburuagaz. UNICEF, Caritas, Proyecto
Misionero Javeriano, Vicente Ferrer
Fundazioa, DYA Bilbao, Bizkaiko
Elikagaien Bankua, Colmenero Fundazioa
eta Gorabidek jasoko dute laguntza,
besteak beste. 2012ra arte 47.000 euro
lortu dute eta, 2013an, gitxienez beste
40.000 euro batzea espero dute.

Info+: www.erandio.net

[sopela]

Egitarau potoloa prestatu du Gazte
Asanblada Sopeloztarrak Sekeko Gazte -
txearen III. urteurrena ospatzeko.
Gazteek azaldu dutenez, gainera, urte-
muga gogotsu ospatuko dute. Izan ere,
errota zaharraren jabeakaz hiru urteko
kontratua egin zuten okupatu eta bere-
hala. Aurten, horrenbestez, kontratua-
ren epemuga izanda errota uzteko sasoia
helduko litzaieke, baina gazteen arabe-
ra, “eraikinaren ugazabak gustura daude
emondako erabileragaz eta kontratua
luzatzea erabaki dute, beraz, hemen lane-
an jarraitzeko aukera izango dugu!”. 

Iaz lagun ugari elkartu zen bigarren urtemuga ospatzeko

Hiru urte errota zaharrean
Apirilaren 13an ospatuko du Gazte
Asanbladak Sekeko Gaztetxearen urteurrena

Hiru urteko urtebetetzea ospatzeko,
jaia prestatu du Gazte Asanbladak apiri-
laren 13an. Goizeko 12:00etan Uribe
Kostako Agroasanbladak azoka antola-
tuko du eta umeentzako jarduerak
egongo dira; 15:00etan, herri-bazkaria-
ren txanda helduko da udaletxe plazan
(txartelak ohiko lekuetan salgai). Bapo
bazkaldu ostean, Ttek elektrotxaranga-
gaz poteoa egingo dute tabernaz taber-
na, 19:30 arte. Azkenik, egunari txapela
jartzeko, izen handiko kontzertua izan-
go dute, Bizardunak talde nafarragaz.
Gora bihotzak! m

GERNIKA DANTZA
IKUSKIZUNA KURTZION
Ikuskizun hunkigarria hartuko du Kurtzio
Kultur Etxeak apirilaren 6an, barikua:
Gernika, mihise gaineko dantza, Aukeran
konpainiarena. Lan honek Gernikako
bonbardaketako bizipenak ekarriko ditu
gogora: bonba artean hil zirenak berpiztuko
dira eta gertatu zena kontatuko dute. Dantza
emanaldia 20:30ean hasiko da, eta sarrerak
sei euroan daude salgai.

PILATUTAKO ZORRAK
KITATUKO DITU UDALAK
Sopelako Udaleko 2012. urteko
aurrekontuaren likidazioak Udalak aurreko
legegintzaldietan pilatutako zor guztiak
kitatzea ahalbidetuko du. Izan ere, iazko
kontuek 1,5 milioi euroko soberakina izan
zuten. Udal Gobernuaren arabera, aipatu
soberakina “kudeaketa egokiari esker” lortu
da, hainbat arlotan aurreztu dutelako.

KIROLDEGIAN ERE...
EUSKARAZ ATSEGINEZ!
Kiroldegiko jardueretan euskara erabiltzera
bultzatzeko asmoz, kanpaina abiatu du
Aitxu! Euskara Taldeak, Udalaren eta
Serviocioren lankidetzagaz. Egun, hainbat
areto-jarduera eskaintzen dira (pilates,
spinning e.a.). Horietan guztietan gaztelera
nagusi denez, inkesta banatuko dute
kiroldegian, erabiltzaileak eskolak euskaraz
jasotzeko prest dauden ezagutzeko.

UMEEN LODITASUNARI
BURUZKO HITZALDIA
Umeen loditasuna izango dute hizpide
Kurtzio Kultur Etxean apirilaren 18an,
eguenean, 19:00etatik aurrera. Bizkaiko
Medikuen Elkarteak emango ditu azalpenak,
eta umeen loditasunaren ezaugarriak,
zergatiak, aholkuak e.a. eskainiko dizkiete
gurasoei. Sarrera doan izango da.

Apirilaren 2an eta 4an Sopelako
Turismo Bulegoak Geologia tailerrak
antolatu ditu 8 eta 12 urte bitarteko
umeei zuzenduta. Troka Abenturako
kideen eskutik, Sopelako altxor geologi-
koak ezagutzeko aukera izango dute.
—Nondik dator tailerra sortzeko ideia?
—Turismo Bulegoak aurten nagusien -
tzako urteerak antolatu ditu Sopelan,
hondartzen eraketa, aro geologikoak e.a.
ezagutzeko. Orduan pentsatu zen
umeak ere mundu honetara erakartzea,
tailer batzuk antolatuz.
—Eta zer ikasiko dute tailerrean?
—Lehenengo ikasiko dute zer den geo-
logia, zergatik dauzkagun arroka hauek,
dinosauroak egon zirela eta zergatik de -
sagertu ziren, zer den fosil bat eta zelan
eratzen den e.a. Hori guztia eskulanen
bidez egingo dugu, modu didaktikoan.
Fosiletan sakonduko dugu. Izan ere,
Sopelan baditugu fosilak, eta umeek
ikusi ahal izango dute fosila bertan gera-
tutako animalia bat dela, eta hor geratu

Tailerrak 11:00etatik 14:00ak arte eskainiko dira

dela bere marka.
—Eta zein fosil ikus daiteke Sopelako
kostaldean?
—Sopelan K/T muga dago, eta hor ikus-
ten da aldaketa bat egon zela eta meteo-
ritoen metaketak eta aztarnak daudela.
Baldintza geologikoak aldatu ziren, eta
horrek eragin zuen, beste espezieen arte-
an, dinosauroak desager tzea. Alda keta
garrantzitsu horren adierazle dira garai
horretako arroka-pilaketak, eta  Sopelako
labarretan hori ikus daiteke. 

—Baloratzen ditugu etxe alboan ditu-
gun altxor geologiko hauek?
—Ez ditugu baloratu; aztarnen gainean
eraikinak zeuden lehen, arroka batzuk
puskatu ziren... Orain gutxira arte ez da
baloratu. Hori da tailerraren helburua:
umeei irakasten badiegu zerbait zain tzen,
etorkizunean baloratuko dute. m

Naroa Casado eta Urdax Bilbao > Aztarna geologiko bila

“Sopelako labarretako K/T muga aldaketa
geologiko garrantzitsuen adierazle da”

«Umeei irakasten badiegu
zerbait zaintzen,

gero baloratuko dute»

[sopela]



[berango]

Iaz ez bezala, aurten aurrekontuak
onar tzea lortu du Berangoko Udal Go -
bernuak. Martxoaren 7ko ezohiko
udalbatzak 6,6 milioi euroko kontuak
onartu zituen, EAJ (5) eta PSE-EE (1)
alderdien aldeko botoakaz. PP (2) abs-
tenitu zen, Udal Gobernuak Alderdi
Popula rrak egindako emendakinak
onartu zi tuelako. Bilduk (4) eta Ezker
Anitzak (1), barriz, kontra bozkatu
zuten.

Anabel Landa alkateak nabarmen-
du zuenez, onartutako aurrekontuakaz
hain bat inbertsio egiteko aukera izango

Diru-sarrerarik egotekotan, Sabino Arana kalea urbanizatzeko lanak abiatuko dituzte 

Udal aurrekontuak aurrera 
Udalbatzak 6,6 milioi euroko kontuak onar-
tu ditu, EAJ eta PSEren aldeko bozkakaz

dute, “betiere aurreikusitako sarrerak
lortzen baditugu”. Inbertsio nagusiak
honakoak izango lirateke: Sabino Arana
kalea urbanizatzeko lehenengo urra tsak,
Santa Anan aparkalekua eraiki tzea,
Arene eta Arebeta inguruetan Za har -
berritze Plan Bereziak abian jar tzea e.a.

Bestalde, PP-k prentsa-oharrean in -
formatu zuenaren arabera, euren abs-
tentzioaren truke, Udal Gobernuak
azken urteetan Berangoko hainbat pre-
soren senideei emandako diru-lagun -
tzak ezabatuko ditu udal aurrekontue-
tatik. m

UDAL WEBGUNEAN 16
IZAPIDE EGITEKO AUKERA
Aurrerantzean hainbat izapide egiteko ez da
beharrezkoa izango udaletxeraino joatea.
Izan ere, www.berango.net udal web orriak
16 izapide egiteko aukera eskaintzen du
daborduko, besteak beste: erroldan izen-
ematea, bizilekua-helbidea aldatzea, banku
helbideratzeak, hitzorduak, hirigintza
gaietako informazioa e.a. Udalaren arabera,
laster udaletxean egiten diren izapideen %99
on-line egiteko aukera eskainiko dute.

GUZTIONTZAKO ZINEA
ANTZOKIAN
Martxo akabuan adin guztietarako pelikula bi
ikusteko aukera izango dugu Santa Anako
Berango Antzokian. Hilaren 30ean 19:00etan
Lo Imposible film ezaguna eskainiko dute.
Hurrengo egunean, barriz, 18:00etan
umeentzako Kika Superbruja, el viaje a
Mandolan pelikula egongo da ikusgai.
Pelikula biak gazteleraz izango dira.

BERANGOTIK MUNDURA
DOKUMENTALAREN
TRAILERRA IKUSGAI
Badago ikusgai Otxandategi, Berangotik
Mundura dokumentalaren trailerra youtuben.
Endika Brea Berasategi berangoztarrak
zuzendutako lan honetan Simon Otxandategi
Dantza Taldearen hainbat ikuskizun agertzen
dira: abesbatza, maskarada, musika-taldea
e.a. Bideoa ikusteko:
www.youtube.com/watch?v=vKNx47o

[uribe kosta]

Taldearen sorkuntza entzuteko aukera hemen: www.myspace.com/cloverwindfolk.com

“Folk musikan bete-betean
murgiltzeko helburua daukagu”

Clover Wind > irlandar eta euskal soinuek bat eginez

Bat egin eta Amaia, Gotzon, Irantzu,
Unai eta Aitor gazteek Clover Wind
musika taldea sortu barri dute.
—Zertan datza esku artean darabilzuen
musika proiektu barria?
—Proiektu musikal barri honek, Clover
Wind musika taldeak, hain zuzen,
2012ko azaroan dauka jatorria; izan ere,
iaz, hiru lagun batu ginen irlandar eta
euskal musika uztartzeko asmoagaz, folk
doinuak sortzeko helburuagaz. Horrez
gain, Irlandara joateko asmoa ere bage-
nuen, Euskal Herriko musika eraman
eta bertakoa jasotzeko. Jarraian, proiek-
tuari beste kide batzuk batu zitzaizkion,
5 kideko taldea osatzeko; horrela, erre-
pertorioa osatzen hasi ginen. Besteak
beste, soinu txikiak, trikitizak, bibolinak,
perkusio ez ber dinek, gitarrak eta ba xuak
osatzen dituzte taldearen doinuak.
—Aurretik ere, beste taldeetan ibiliak...
—Bai. Auskalo Non taldeak amaitutzat

emon zuen bere ibilbidea iaz, lau urtez
jotzen ibili ostean. Esperientzia hura oso
po sitiboa izan zen, baina beste urrats bat
emon gura genuen. Erromeria taldea
zen, eta folk sustraiak ere bazituen, bai -
na oraingoan bete-betean folkean sar -
tzeko asmoa daukagu.

—Une honetan, zertan zabiltzate?
—Momentu honetan maketa bat gra -
batzen ari gara, poliki-poliki. Ondoren,
martxoa eta apirila bitartean kontzer-
tuak emongo ditugu, eta taldearen aur-
kezpen ofiziala apirilaren 19an izango
da.
—Eta folk musikaren egoera...
—Badaude talde batzuk, garrantzia
hartu dutenak, baina musika mota hau
gehiago sustatu beharko genuke. m

«Taldearen aurkezpena
apirilaren 19an, Urdulizko
Kultur Aretoan, 21:00etan»

Urduliz

Bosgarren edukiontzi marroia abian
da, zarama murrizteko asmoz

[herriak]

FRACKING-ARI BURUZKO
HITZALDIA APIRILAREN
15EAN, PLENTZIAN
Kandelaria Kultur Elkarteak antolatuta
apirilaren 15ean “Fracking-a Bizkaian,
mehatxu berria” hitzaldia izango da.
Hitzaldian bertan fracking-aren hainbat alde
landuko dira, besteak beste: horrek eragiten
duen lurrazpiko zein azaleko uren kutsadura,
airearen kutsadura, gizakien osasunean sor
ditzakeen eraginak, baita paisaian eta
lurzoruan izan ditzakeen ondorio latzak ere.
Horren guztiaren inguruan jardungo dute
Fracking Bizkaia Ez plataformako kide diren
hizlariak.

APIRILAREN 7AN, II. LORE
ETA LANDARE AZOKA
GORLIZEN
Bigarrenez egingo dute Gorlizen lore eta
landare azoka. Horretarako, Gorlizko Eleiz
plazan goizean zehar lore zein landare
ekoizle eta dendari ugari batuko da; hartara,
udabarriari behar duen ongietorria egingo
diote, noski, loreakaz.

OPORRETAN TXANGORA
ASTE SANTUAN
Apirilaren 3, 4 eta 5ean Lehen Hezkuntzako
ikasleei bideratutako txangoak antolatu ditu
Uribe Kostako Mankomunitateko Euskara
Zerbitzuak. Izena emoteko: Mankomunita te -
ko bulegoan (Gatzarrine 4 Sopela, Larrabas -
te rra), edo 94 657 92 79.

Bosgarren edukiontziaren ezarpen mailakatua egingo dute

Bosgarren edukiontzia laster ezarriko
da Urdulizen. Horrela, plastikoa, pape-
ra, beira zein zaborra biltzen duten edu-
kiontziez gainera, bosgarren bat izango
da: hon dakin organikoetarako berariaz-
ko edu kiontzia. Edukiontzi barri ho -
rretan, zehazki, kozinatu bako landare-
jatorriko hondakinak, frutak, barazki -
ak, ogia, opilak, loreak eta sustrai bako
landare hondakinak bota ahalko dira.
Es kaintza honegaz Ur dulizko Udalak
helburu bi lortu gura du: alde batetik,
hondakindegira joa ten den zarama or -
ga nikoaren bolumena murriztea; beste-
tik, horrelako hon dakinak ingurumena
errespetazen duen moduan erabil tzea.
Bos garren edukiontziaren erabilera sus-
tatzeko asmoz, Udalak informazio-kan-
paina abiatuko du, ahalik eta lagun ge -
hienek parte har dezaten. Horrez gaine-
ra, bosgarren edukiontzia apurka-apur-
ka eta gunez gune ezarriko dute, hau
da, hasieran udalerriko zenbait lekutan

bakarrik jarriko dute gainontzeko edu-
kiontzien ondoan, besteak bes te, gune
hauetan: Zuberoa, Marutze, Elei zalde,
Kru tze ja da, Errementariñe, Intxu ron do
eta Kareabi auzoetan. Etxean or ganikoa
birziklatzea erabakitzen duten herrita-
rrek aukera dute birziklatze-kita doan

eskuratzeko, be  tiere, apirilaren 21a bai -
no lehen izena e moten badute. Ho -
rretarako, uda letxe ra zein kultur etxera
jo dezakete, eta www.5edukion tzia.com
web-gunean ere egin dezakete. Da bor -
duko ha maika denda, jatetxe, fruta-
den da, okindegik e.a. bat egin du eki-
menagaz. Uda laren esanetan, edu ki on -
tzi marroiak erabiltzeak onura handia
ekarriko dio ingurumenari, konpost bi -
kaina lortuko da-eta. m

“Organikoak birziklatzeko
ohitura hartu gura duten
herritarrek birziklatze-kita
eskuratu ahalko dute” 

[agenda]

Mar. 25 - Api. 22
Zuon ekitaldiak iragartzeko • Posta elektronikoa: agendauk@aldizkaria.biz • Tf. 94 491 13 37

ERAKUSKETAK

GETXO
4Damian Etxebarriren margoak.
Martxoaren 27ra arte. Algortako
kultur etxean.
4Gran jardin (Ibon Garagarzaren
eskulturak). Martxoaren 31ra arte.
Algortako Torrene aretoan.
4Bizkaiko Elkarte Artistikoa.
Apirilaren 2tik 28ra. Algortako
Torrene aretoan.
4Alfonso Momeñeren argazkiak.
Apirilaren 5etik aurrera. Algortako La
Ola jatetxean.

MUSIKA
GETXO
4Biotz Alai abesbatzaren
kontzertu sakroa. Martxoak 26,
20:00etan. San Nikolas elizan.
4Those Radios. Apirilak 4,
20:00etan. Satistegin (Algorta). Doan.
4Moby Dick. Apirilak 5, 20:00etan.
Txorimalo gaztetxean.
4Bringas. Apirilak 11, 20:00etan.
Satistegin (Algorta). Doan.
4Fakeband. Apirilak 18, 20:00etan.
Romoko Billares tabernan. Doan.

ANTZERKIA

ERANDIO
4De vuelta. Apirilak 6, 20:00etan.
Astrabuduko kultur etxean. 2 euro.

SOPELA
4Aukeran dantza konpainia:
Gernika. Apirilak 6, 20:30ean.
Kurtzio kultur etxean. 6 euro.
4Arkakusoaren zirkoa. Apirilak 7,
18:00etan. Kurtzio kultur etxean. 3/5
euro.

LEIOA
4Nuestra señora de las nubes.
Apirilak 12, 20:30ean. Kultur Leioan.
12 euro.
4Ezetz hegan egin. Apirilak 14,
18:00etan. Kultur Leioako
Auditoriumen. 5 euro.
4Danzaora. Apirilak 26, 18:00etan.
Kultur Leioan. 10 euro.

GETXO
4Gorda. Apirilak 20, 20:00etan.
Areetako Andres Isasi musika eskolan.
8/10 euro.

Emakumeak Musikan Jaialdia Areetan
XIII. Emakumeak Musikan Jaialdia izango da apirilaren 13an eta 14an,
Areetako musika eskolan, ‘Mujeres en la musika’ elkarteak antolatuta.
Zapatua 13an, mahaingurua egingo dute 18:30ean, musika eskoletan
emakume autoreen errepertorioaren lanketari buruz; horretan Gotzone
Higuerak, Mercedes Zabalak eta Isabel Urrutiak parte hartuko dute.
Ondoren kontzertua eskainiko dute Elena Montañak (mezzosopranoa)
eta Pilar Riusek (gitarra). Apirilaren 14an, barriz, Musikeneko ikasleen
kontzertuaz gozatu ahalko da, 12:30ean. Emanaldi bietarako
gonbidapenak apirilaren 8tik aurrera eskuratu ahalko dira Getxoko
kultur etxeetan, baita Andres Isasi musika eskolan bertan ere.

• Non: Areetako musika eskolan  • Noiz: Apirilak 13 eta 14

ZINEMA

BERANGO
4Lo imposible. Martxoak 30,
19:00etan. Berango Antzokian.
4Kika superbruja: El viaje a
Mandolan. Martxoak 31, 18:00etan.
Berango Antzokian. Doan.

GETXO
4Cesar debe morir. Apirilak 12,
21:00etan. Areetako Andres Isasi
musika eskolan. 2,90 euro.

4Yoko. Apirilak 14, 17:00etan.
Areetako Andres Isasi musika
eskolan. 2,10 euro.
4El fraude. Apirilak 19, 21:00etan.
Areetako Andres Isasi musika
eskolan. 2,90 euro.
4Lily, la princesa hada y el
unicornio. Apirilak 21, 17:00etan.
Areetako Andres Isasi musika
eskolan. 2,10 euro.

SOPELA
4Margin call. Apirilak 11, 18:00etan.
Kurtzio kultur etxean. Doan.
4Piratak. Apirilak 21, 18:00etan.
Kurtzio kultur etxean. Doan.

BESTEAK
ERANDIO
4Motor ibilbidea (Astrabu Club
Motero). Apirilak 7, 10:30ean.
Urteera klubaren egoitzatik.

GETXO
4Liburu-aurkezpena: Santuario
(Jose Almeida). Apirilak 11,
19:30ean. Algortako kultur etxean.

PLENTZIA
4Hitzaldia Fracking-ari buruz.
Apirilak 15, 19:00etan. Goñi Portalen.
4Kandela Eguna presoen alde:
tailerrak, bazkaria, kontzertuak, ea.
Apirilak 20, egun osoan. Pilotalekuan.

SOPELA
4Hitzaldia: umeen loditasuna.
Apirilak 18, 19:00etan. Kurtzio kultur
etxean. Doan.

URDULIZ
4‘Emakumeak eta kirola’ argazki
lehiaketaren sari-banaketa. Apirilak
25, 19:00etan. Kultur etxean.

GORLIZ
4II. Lore eta Landare Azoka.
Apirilak 7, 11:00etan. Elizako plazan.

Jaialdiaren 13. edizioa izango da

4Musika

[albuma]

Makal makalak

Argazkiak: Hodei Torres

Martxoaren 7an Getxoko (Andra Mari) kiroldegi alboko makalak ebagi
zituzten Getxoko Udaleko langileek. 14 makalak gaixo, makal edo hilda
zeuden, erroei eragiten dien onddo baten erasoagatik. Haienak egin du;
ostera, euren ordez beste 15 arbola landatu dituzte: Gingko biloba (zilar-
koloreko albertxikoa, txineraz) motako zuhaitzak dira, Udaleko oharrak
dioenez... Euretako baten etiketan, ordea, alnus imperialis irakur daiteke.   

[UKirudia][argazkia]

Plasentia Butroe museoak utzitako argazkia

Plentziako 
hondartzan, behin...
Batzuk hondarrean erdi-etzanda,
ama haurra besoetan, bestea
aulkian jesarrita, umeak
inguruan olgetan... 
Halere, ez du emoten udako
egun eguzkitsua zenik,
argazkilariari begira dauden
guztiak mahuka-luzeko mantar,
alkandora edo jakak jantzita
daude-eta. 
Ostera, argi dago aspaldiko
argazkia dela, XX. mende
hasierakoa izan liteke, izan ere,
ezker aldeko hondartza aurreko
murrua ez da inondik ageri. 



UK31

[berbetan]

Testua: I. Sagarminaga / Argazkia: Hodei Torres

Lurralde Zati Plana, hiri-antolaketarako plan nagusiak edo orokorrak, HAPN edo HAPOak, hirigintza... galtzeko moduko baz -
te rrak. Halaber, Uribe Kostan hiru hirigintza plan berrikusteko prozesuak mar txan dira: Ge txon, Urdulizen eta Sopelan. Geure
bu rua apur bat bideratu guran, Ane Abarrategirengana (Getxo, 1983) eta Ma ddi Tei xei ro ren gana (Getxo, 1983) jo dugu. Aba -
rra tegi Humanitateetan lizentziaduna, Hirigintzan diplomaduna eta Berrikuntza ar loko mas terduna da, Teixeiro arkitektoa; eta
biek egin dute Parte-hartze eta Komunitate Garapenean masterra. Ttipi Estudio sortu barri dute, eta par tai detza eta bi tar -
tekaritza sozio-urbanoa sustatzeko Nuke plataformako kide dira. Ttipi-n ko mu ni ta tea, es pa zioa eta erreaktibazioaren in gu -
ruko kontsultoria zerbitzuak eskaintzen eta prozesu parte-hartzaileak sustatzen, diseinatzen eta dinamizatzen dituzte. 

—Hirigintza arlorreko parte-hartze
pro zesuetan adituak zarete. Zertan
datza zuen lanak?
—Hasteko ez gaude oso eroso ‘aditu’
ho rrekin; azkenean hiriaren diseinuan
eta parte-hartzearen inguruan ikasketak
egin ditugu eta esperientzia profesionala
ere badugu, baina ez dugu gure burua
aditutzat jotzen... Gure jardunean, adi-
bidez, Ttipin, parte-hartzea modu oro-
korrean lantzen dugu; espazioaren mar-
koa jolasteko taula moduan dugu, baina
ez gara hirigintzara bakarrik mugatzen;
hiri-espazioak lantzen ditugu, baina
baita lanerako espazioak eta espazio ko -
mu nitarioak ere bai. Ostera, Nuke-n
hirigintza alorreko partaidetza eta bitar-
tekaritza lantzen ditugu batik bat. Az -
kenean, bietan, gure lana izaten da espa-
zioen antolaketa eta horrekin lotutako
edozein zerbitzu motaren diseinua egi-
tea, baina beti parte-hartzea bermatuz;
hau da, parte-hartzea bermatzeko beha-

rrezkoak diren markoak, denborak, me -
kanismoak, momentuak e.a. diseina tzen
ditugu, eta horiek koordinatzen di tu gu.
Behin hori eman denean, informazio
ho ri guztia plangintzetan txerta tzeko
pro zesatzen dugu. Azken finean, parte-
hartzea erraztea eta dinamizatzea da gu -
re lana. 
—Hiri-ereduen plangintza egiterakoan

zein alde hartzen dira kontuan? Zein -
tzuk hartu beharko lirateke?
—Hiriaren diseinuan aspektu pilo bat
hartzen dira kontuan, bizitzaren alde
guztiek bere isla daukatelako hirian, esa-
terako: etxebizitza, azpiegiturak, dota-
zioak, espazio publikoak, espazio natu -
ra lak, lanerako espazioak e.a. Lan oso

kon plexua da hori dana egituratzea, bai -
na batez ere interes pribatu batzuk dau-
delako, lurraren jabegoa eta enpresen in -
te resak, eta gero interes orokorra... Gure
ustez, badaude, plangintza egiterakoan
edo hiri-espazioa planifikatzerakoan,
kontuan hartu ez diren aspektu as ko:
per tsonon egunerokotasuna edo egu ne -
ro ko bizitzarekin zerikusia daukaten as -

pektu asko baztertu dituzte, historikoki,
adibidez: pertsonen arteko interakzioe-
tarako espazioak, pertsonen identitate-
ak, desioak, eguneroko beharrak e.a. Ez
dira hainbeste kontuan har tu. Izan ere,
ekonomikoki errentagarriak ez diren
aspektuak dira batez ere bigarren mailan
geratu direnak, esaterako: zain tza eta

“Planak egitean, eguneroko bizi tza ri lo -
tutako aspektu asko bazter tu dira; ez
direlako eko nomikoki errentagarriak...”

Hirigintza, hiri-eredua danon esku!

Ane Abarrategi
Maddi Teixeiro



pertsonen arteko harremanak. Orduan,
gure ustez, hiria antolaketaren gaineko
erabakiak hartzea beti teknikari edo poli-
tikarien eskuetan lotu da, esklusiboki, eta
ondorioz hiriaren ezagutza txiki horiek
edo egunerokotasuneko behar horiek ez
dira kontuan hartu. Azkenean, kontrae-
san handia da hiritarrak garelako, gure
ustez, hirian adituak, guk bizi eta erabil -
tzen dugulako hiria; kalea eta herria asko
erabiltzen duten pertsonen esperientzia
eta iritziak oso baliagarriak dira, eta kon-
tuan hartu ez dituztenez, orduan horrek
eragin eta ondorioak izan ditu hiriaren
diseinuan. 
—Hiri-antolaketak gure egunerokota-
suna baldintzatzen du, baina ez ei gara
konturatzen, edo...
—Hirigintza edo hiri-antolaketak jen-
darte eredu bat edo bestea bultzatzen du,
hori argi dago. Eta, azkenean, guk, hiri-
tarrok pairatzen dugu diseinu kaskarra,
ala alderantziz, diseinu ona denean guk
gozatzen dugu. Agian ez gara konziente,
baina gure bizitza guztiz moldatzen du
hiriaren diseinuak; ez da berdina eskola-
ra edo lantokira oinez joateko ibilbide
seguru bat izatea, eta ibilbide hori atsegi-
na izatea, eta gainera beharrezko zerbitzu
guztiak etxetik gertu izatea... Ala alde-
rantziz, lantokira edo eskolara joateko
kotxez joan behar izatea, hiri erdigunetik
urrun egotea... Hori guztia hiri plantea-
menduaren ondorio da, horrenbestez,
eragina dauka gure bizitzan. 
—Askok pentsatuko du hirigintza pla-
nak egitea eta lurralde-antolaketa eraba-
kitzea dagokion arduradun politikoei
dagozkiela; zuek ezetz deritzozue, zelan
azalduko zeniekete?
—Lehen esan dugun moduan, guretzat
herritarrak dira hirian adituak; teknika-
riek jakintza teknikoak dituzte, argi
dago, baina beharren zerbitzura egon
behar dute. Zeintzuk izan daitezke parte-
hartzearen onurak? Edo zelan konbentzi-
tu politikaria? Gure ustez, alde batetik,
parte-hartzearen ondorioz egiten diren

diseinuak beti beharretara egokituagoak
egongo dira, hori holan da; bestetik,
parte-hartzearen ondorioz diseinatutako
hiria beti demokratikoagoa ere izango da,
baita barneratzaileagoa eta kreatiboagoa
ere bai. Azken finean, jendea bere etorki-
zuna eraikitzen jartzen baduzu, kreatibi-
tatea ere lantzen duzulako eurengan.
Orduan, horren guztiaren ondorio ere

izan daiteke geuk gure espazioak eraiki -
tzen baditugu, gure identitatea ere erai-
kitzen dugula espazio horietan; espazio
horiekiko zaintza ere handiagoa izango
da, guretzat daukagun zer edo zer gehia-
go zainduko dugulako. Hori ere onura
da.
—Sarri, herritar askok ez du kontu
hauetan ezagutzarik, edo horrelakoetan
parte hartzeko gaitasunik ez dutela
pentsatzen dute...
—Bai, normala da bere burua gai ez
ikustea horrelako kontu batean, alde
batetik, erabiltzen den hizkuntza ere oso
teknikoa delako. Hizkuntza teknikoa
erabiltzen baduzu teknikariek edo horre-
tan adituek baino ez dute ulertuko, hiz-
kuntza teknikoa erabiltzean nolabait jen-
dartea baztertzen duzu; horretan aldatu

beharra dago. Jendearen hizkuntzan egin
behar dugu berba, jendeak hurbil senti -
tzen duen hizkuntza erabili beharko li -
tzateke, eguneroko hizkuntza... Espazio
publikoa esan beharrean kalean esan, eta
horrelakoak... Lehen jarritako adibidea-
rekin, horrela esan: non dago eskola?
zelan zoaz? Oinez zoaz? Bestetik, parte-

hartze mekanismoak ere berrikusi beha-
rra dago; agian asanblada ez da egokia
pertsona guztientzat, agian 70 urteko
andrak, ikasketarik ez daukana, agian ez
du asanbladan parte hartuko, ez du bere
burua horretarako gai ikusiko. Baina,
bestelako mekanismoak asmatzen badi-
tugu, edo dauden beste batzuk eskura
jartzen badituzu, agian bere iritzia jasoko

duzu edo parte hartzea lortuko duzu.
Orduan, jendeak parte har dezan, hizke-
ra aldatu behar da, eta erabiltzen diren
mekanismoak ere bai. 
—Zelan animatuko zenukete jende hori
horrelako gaietan euren ekarpena egin
dezan, parte har dezaten?
—Azkenean, jendeak ere kontzientzia
hartu behar du, planek gure eguneroko
bizitza moldatzen dutela jabetu behar
dute; hiria eskuragarri izatea, gure be -
harretara egokitzea e.a. nahi baldin ba -
dugu, horren diseinuan parte hartu be -
har dugula ulertu behar du. Bestela ez
da go modurik, teknikari batek ez du
inoiz jakingo jendeak zer behar duen jen-
deak ez badu esaten zer behar duen, zer
duen gustuko e.a. Alde bietan eman be -
har da aldaketa: alde batetik, jendeak

kon tzientzia hori hartu behar du, eta bes-
tetik, administraziotik erabiltzen den hiz-
kera eta eskaintzen diren baliabideak
zaindu behar dituzte. 
—Gai hauetan herritarren parte-hartze-
ak ekar ditzakeen zenbait onura aipatu
dituzu, bestelakorik?
—Nolabait lehen aipatu ditugu, baina

ikusten dugu bi onura mota edo daude-
la: batetik, kolektiboak, bestetik indibi-
dualak. Orduan, parte-hartzearen onura
kolektiboak hauek izango lirateke: jen-
darte demokratikoagoa lor daitekeela;
hiri barneratzaileagoa, kreatiboagoa; ko -
munitatea indar daiteke, hiriaren di sei -
nua parte-hartzailea den heinean... Gu re
ustez, hori gaur egun oso beharrezkoa da,

krisi egoeran gaudelako eta ko lektibitatea
gero eta gehiago behar izan go dugulako;
azken finean, eredu ko la bo ratzaileetan
errekurtsoak edo baliabideak gehiago
parteka daitezke, bata besteari laguntza
emon... Be ha rrez ko dugu horretara jot-
zea ere. Bestetik, indibidualak: pertso-
nentzako jabekun tza-prozesua da, proze-
su pedagokioa, zentzu horretan ere posi-
tiboa izan daiteke.
—Parte hartzeko hamaika mekanismo
ezagutzen dituzue. Zer dira mekanismo-
ok? Hauek erabiltzeak, ala ez erabiltzeak
zelako emaitzak ekar ditzake? Zein hel-
burugaz erabiltzen dira?
—Mekanismo mota asko eta asko daude;

agian ez du merezi banan-banan azter -
tzea. Oro har, zerbait esatekotan, ga -
rrantzitsuena beste hau delako: mekanis-
mo horiek ondo funtziona dezaten, ondo
pen tsatu behar dugu zeini bideratzen
zaiz kion, pertsonetan pentsatu behar du -
gu, eta zertarako erabiltzen diren ere bai.
Mekanismo horiek guztiak prozesu oro-
kor baten barruan antolatu behar ditugu,

horri eman behar diogu garran tzia, pro-
zesuari. Prozesuak logika izan behar du,
eta pertsona ezberdinak hartu behar ditu
bere gain. Gero, mekanismoak egon dai-
tezke, baina gure ustez, ga rran tzitsuena
hau da: parte hartzeko modu ezberdinak
daudela, ez da bera eraikitze-ahalmena
izatea ala iritzia emotea; maila ezberdinak
daude, eta iritzia emotetik joan behar du -
gu alternatibak eraikitzera, proposame-
nak garatzera, par te-hartze propositibo
baterantz. Me ka nis moak beti prozesua-
ren barruan artikulatu behar dira; lehen
esan bezala, mota askotakoak dau de,
baina, mekanismo iso latu bat erabili be -
harrean inportanteagoa da asko era -

biltzea, pertsona ez berdinei egokitzeko,
eta hori guztia prozesu baten barruan
sartzea; eta beti izan behar dute ez baka-
rrik iritzia emoteko, proposamenak egi-
teko eta erabakitzeko ere balio behar
dute. 
—Hirigintzan genero ikuspegiak ga -
rrantzia izan dezakeela, izan behar du -
ela, entzun dugu azken aldian; orain ar -
te oso ohikoa ez zen eta kontuan har -
tzen ez zena...
—Gaur egun genero ikuspegia txertatze-
az baino, hirigintza barneratzaileaz hitz
egiten da. Historikoki hiria diseinatu
izan da gizon, gazte, osasuntsu eta abe ra -
 tsaren beharretara egokitzeko. Horri au -
rre egiteko edo eredu hori iraultzera
dator hirigintza barneratzailea. Bar ne ra -
tzen delako bizitza mantentzeko eta gure
hiriak demokratikoagoak izateko, guzti -
on bizimoduari egokitu behar zaizkiola;
ha la, bestelako aspektu batzuk kontuan
har tzen dira, esaterako: mobilitatea edo
mu gikortasuna, irisgarritasuna, zaintza-
la nak, eguneroko bizimodua e.a. Hi ri -
gin tza barneratzaileak genero ikuspegiaz
gainera beste hainbat kontu gehiago har -
tzen ditu kontuan; ez bakarrik emaku-
meon beharrak, baizik eta pertsona guz-
tionak, hirian dauden erabilerak islatzeko
helburua dauka. m

“Hiria eskuragarri izatea, gure beha rre -
ta ra egokitzea... nahi badugu, ho rren
diseinuan parte hartu behar dugu”

[berbetan] [madditeixeiroaneabarrategi]

“Hiri-antolaketak jendarte eredu bat 
ala bestea bultzatzen du; bizimodua

guz tiz moldatzen du hiriaren diseinuak”

“Hiria diseinatu izan da gizon, gazte,
osasuntsu eta aberatsa ren beharre ta -
ra egokitzeko; hori iraultzera dator...”

“Gure Sope!” ekimena

—Sopelako Udalagaz “Gure Sope!”
egitasmoa martxan daukazue. Zer -
tan datza? Zein da horren helburua?
Zelan gauzatuko duzue?
—“Gure Sope!” proiektua genero ikus-
pegia eta ikuspegi barneratzailea udal-
hirigintzan txertatzeko programa edo
pro zesua da. Prozesu parte-hartzailea
izan go da, eta oraintxe abiatu eta ekai-
nera arte luzatuko da. Hasteko, alde
ba tetik, analisi urbanoa egingo da, hiri-
eredua zelakoa den eta antzemateko,
herritarrek zelako problematikak antze-
maten dituzten jakiteko; pertsonek

egu neroko jardunean eta bizimodua
ga ratzeko antzematen dituzten proble-
matika urbanoak ezagutu nahi ditugu,
hau da: hiriak zer-nolako arazoak ema-
ten dizkien zentzu horretan. Hortik abi -
atuta, hurrengo fasean hiri-eredua erai-
kiko da; desio duten edo gustuko luke-
ten hiri-eredu hori eraiki modu parte-
har tzailean. Orduan, horretarako hain-
bat me kanismo ipiniko ditugu martxan,
adibidez: sakoneko elkarrizketak egin-
go di ra, inkestak, asanbladak, tailerrak,
on-line bidezko parte-hartzea ere ber-
matuko da e.a. Behin hori eginda dago-

enean, hiri-eredu hori zehaztu dugune-
an, emaitza horiek hirigintza-araudira
eta tresnetara eramateko dokumentua
garatuko da. Sopelan HAPO (Hiri-Anto -
la men du ra ko Plan Orokorra) he mendik
gitxira osa  tuko da, beraz, HAPO horre-
tan irizpide horiek txertatzeko egingo
da dokumentua, aipatutako parte-har -
tze horren emaitza izango de na. Ho -
rrenbestez, hil honetan, orain, ha si eta
ekainera bitartean lana egingo da, hau
da, prozesu parte-hartzailea aurrera
eroan eta datuak batu, eta ostean
dokumentua garatu.



[robertomiravalles]

[fotografia]

Hiri-erakarpena

Argazkiak: Roberto Miravalles

Fotografia urbanoa da bereziki Roberto Miravallesek (Astrabudua, 1976) 
lantzen duena, “kalean noala arreta deitzen didaten detaile zein hirigintza-egiturak

jasotzen ditut irudietan”. Oraingoan deitaleen eta hiri-arkitekturaren irudiak utzi dizkigu,
ostera erretratuak, pertsonen argazkiak egitea ere oso gogoko du. 

Bere kabuz ikasi du astrabuduarrak; aspalditxotik dauka argazkigintza zaletasun, 
eta azken hiru urteotan Astrabuduko elkarte batean dabil. Hor antolatutako esperimentu

batean atera zuen zenbaki honetako azalera ekarri dugun argazkia.

[fotografia]

[robertomiravalles]

[fotografia]

[robertomiravalles]

UK39



[sakonean]

1983an desanexionatu zen Erandio Bilbotik, Udala eratuz

Memoria historiko hurbila berreskuratuz:
Erandio Bilboren parte zenekoa

Askok jakingo du eta beste askok ez,
baina Erandio orain hamarkada gitxi arte
Bilboren barruan egon da, 1983ra arte,
hain zuzen ere. Hiriburuagaz anexio eta
desanexio prozesuak bizi izan ditu eta
horien barri emon du Txe txu Au rre -
koetxea Urquijok liburu batean: Historia
de las anexiones y desanexion de Erandio
con Bilbao. Lehen pertsonan kontatu du
Eran dio ko pasarte hau Aurrekoetxeak,
bere esperientzian oinarrituta. 

Erandioko San ta Maria eliza 1100-
ean fundatu zuten; aipatzea Eran dioko
Elizatearen barruan egon zirela Ba ra kal -
do, Sondika, Loiu eta Leioa; azken hori
1526an desanexionatu zen. Baina gato-
zen historia hurbilera.

XIX. mendean ekin zien Bilbok ane-
xioei. Hasieran inguruko herriak batu zi -
tuen: 1870 eta 1890 bitartean anexiona-
tu zen Abando, eta 1924an Deustu eta
Be goñako Elizateak. Horiekaz batera
ane xionatu zituen Lutxana eta Enekuri,
ordura arte Erandioko Elizateko auzoak.
Be ren-beregi urriaren 29ko Lege De kre -
tu aren bitartez gertatu zen hura, eta
1925eko urtarrilaren 1ean gauzatu zen,
Pri mo de Riveraren diktaduran eta Fe de -
rico Moyua Bilboko alkate zela.

Baina Erandio zati edo epe bi tan ane-
xionatu zuten Bilbora eta, bitxia badiru-

[erandiorendesanexioa]

der di politikoak, masa-erakundeak, gu ra -
so-elkarteak, ikastola, txokoak, e.a; bere
egin zuten desanexioaren arazoa eta, oste-
an, herritar danei azaldu zi tza ien”. Au -
rre koetxeak nabarmendu du e nez, al derdi
politiko eta elkarte danek parte har tu
zuten desanexioaren prozesuan, une ba -
tean edo bestean.

Garai hartan ere ekin zioten Erandio
ez da Bilbo kanpainari eta ekimenei. Ber -
barako, 1977ko San Agustin egunean
Eran dioko bandera jarri zuten Bil bo ko
udaletxeko balkoian; bandera ofizialik ez

zegoenez, Aurrekoetxeak diseinatutako
bat ipini zuten. Nabarmentzekoa da
1978ko urtarrilean egin zuten herri-
asanblada erraldoia, Altzagako Irai la ren
23a pla zan.

Herritarrak arazoaz jabetuta ba zeu -
den ere, Frankismoaren osteko le hen
hau teskundeetan Erandiok ez zeukan
uda lik oraindino. Horregatik, Bil bo ko
uda lera jo zuten, alderdiei idazkia aur -

kez tu zieten hilabete lehenago, eta haren
bitartez guztiek onartu zu ten desanexio-
aren alde egitea. Era berean, Erandioko
udal-batzorde kudeatzailea eratzea onar-
tu zuten. Behin Bilboko Udala osatuta,
“EAJk Osoko Bilkura bi tartez Aholku
Kon tseilua sortu zuen de sanexio bidean
zeuden Bilboko lurralde danentzat”. De -

sa nexiorako Komisioak ez zuen parte
hartu Kontseiluan eta bere kabuz jarrai-
tu zuen lanean.

Eusko Jaurlaritzaren Dekretua
Urtebete beranduago, 1980an, Biz kai ko
Batzar Nagusiak eratu ziren eta desane-
xioen auzia tratatzen hasi ziren Lurralde

Antolaketarako Komisioaren bitartez.
Bai Bilboko Udalean, bai Batzar Na gu -
sietan, hainbat mozio aurkeztu zu ten
Txo rierriko bost Elizateen desanexi o  a -
ren alde, eta Batzar Nagusiek horretara-
ko proiektua ere enkargatu zuten.

Urtetako prozeduraren ostean, azke-
nean, Eusko Jaurlaritzaren Dekretu bi -
tartez onartu zituzten desanexioak 1982
ama ieran. 1983 hasteagaz batera gauzatu
zen erabakia eta, urtarrilaren 6an, Eran -
dioko Udala osatu zuten. Herri baten
historian lau eguneko kontua dirudi
baina, Aurrekoetxeak dioenez, “hura
bizi genuenontzat ez da atzoko gauza”. m

Herri-asanblada jendetsua, 1978ko urtarrilean

Bilboko Osoko Bilkura bat

Diktadura biren menpe galdu zuen
independentzia Erandiok iragan
mendean, Bilboren menpe 58
urtez. Ordutik erandioztar barri
asko dago eta garrantzitsua da
orain euren herri denaren historia
ezagutzea. Txetxu Aurrekoetxeak
lanean dihardu helburu horregaz,
eta anexio-desanexioari buruzko
liburua kaleratu barri du.

Desanexiorako komisioa Bilboko alkateagaz bildu zen 1977an

Desanexiorako
komisioaren lana
goraipatu du
Aurrekoetxeak

Eusko Jaurlaritzaren
Dekretu bitartez

onartu zen Erandioren
desanexioa

di ere, bigarren anexioa beste diktadura
batean gertatu zen, Francorenean: 1940-
an lotu ziren Bilboren menpe gainontze-
ko auzoak. Orduan Bilboko alkate zen
Jose Maria Oriol eta Erandiokoa Pas ca -

sio Echarri. Esatea Bilbok bere horretan
jarraitu zuela 1966ra arte, orduan beste
Elizate batzuk anexionatuz: Loiu, Son -
dika, Zamudio eta Derio.

Horiek danak, baita Erandio ere,
1983ra arte egon ziren Bilboren menpe.
Danek lortu zuten hiriburuarekiko inde-
pendentzia urte horretako urtarrilaren
1ean, hain zuzen, Lutxana eta Enekuriko
anexioez 58 urtera. Erandioren kasuan,

behintzat, borroka luzearen ondorioz
lortu zuten desanexioa herritarrek.

Bekoako auzo-elkartea eta desa-
nexiorako komisioa
1975ean sortu zuten Erandio Bekoako
Auzokideen elkartea eta lehen bileran
ber tan proposatu zuten Erandioko desa-
nexiorako bidea egitea. Aurrekoetxeak
berak irakurri zuen Erandioko Eliza te a -
ren eta Bilboren arteko anexioaren kon-
tratua. Baina, aitortzen duenez, ez zen
erraza izan auzokideak ados ipin tzea;
hasieran danek ez zeukaten argi desane-
xioa gura zuten edo ez. Eztabaida sako-
naren ostean, Bilborekiko banaketaren
bideari ekitea erabaki zuten, horretarako
komisioa eratuta. 

1977an mugimendu garrantzitsua
bihurtu zen: “Bilerak egiten ziren eragile
askoren artean: hiru auzo-elkarteak, al -

Bekoako auzo-
elkarteak sorreratik

bultzatu zuen
desanexioa, 1975etik

[zinema]

Aurtengo edizioagaz beteko dute
Getxoko Haur Zinema Jardunaldiek
30. urteurrena. Urtero legez, umeei be -
gi rako hainbat film eskainiko ditu Ge -
txoko Kultur Etxeak apirilaren 2an
hasi eta 7ra bitartean.

Hala, XXX. Haur Zinema Jardu -
nal di en emanaldi guztiak Areetako An -
dres Isasi musika eskolan izango dira,
arrastiko 17:00etan eta sarrerak 2,10
euroko prezioa dauka. 

Egitarauari dagokionez, Ge txoko
Kultur Etxetik aurreratu dutenaren
arabera, sei filmek osatzen dute aurten-
go eskaintza, horietatik bakarra eman-
go dute euskaraz. Hurrenez hurren,
hauek dira eskainiko dituzten peliku-
lak: le henen go egunean, apirilaren
2an, martitzena, Los cachorros y el codi-
go de Marco Polo (gaztelaniaz; adin guz-
tientzat); hurrengo egunean, hilaren
3an, eguaztena, Saxana: La pequeña y
el libro encantado (gaztelaniaz; adin
guz tientzat); eguenean, hilak 4, Jacobo

Haur-zinemaren txanda
Getxoko Haur Zinema Jardunaldiak
apirilaren 2tik 7ra izango dira

Vicky bikingoa eta Thorren mailua filmako irudia

Lobo (gaztelaniaz; 7 urtetik gorakoen -
tzat); barikuan, hilaren 5ean Greg: dias
de perros filmaren txanda izango da
(gaztelaniaz; adin guztientzat); azken
aurreko egunean, apirileko lehenengo
zapatuan, Vicky Bikingoa eta Thorren
mailua euskaraz gozatu ahalko den
Jardunaldiotako film bakarra emongo

dute (adin guztientzat), eta azkenik,
egitarauari amaiera emongo dion Oz,
un mundo de fantasia lana pantailaratu-
ko dute apirilaren 7an, domekan. 

Euskarazko eskaintzari dagokionez,
argi dago ez dela oso zabala. Ostera, ez
da izango iaz eta aurtengoaren apurrean
umeei begirako filmarik euskarara bi -
koiz tu ez delako edo euskaraz sortutako
ba ten bat ekoitzi ez delako; hainbat izan
baitira, eta egon badaudelako. m

42UK

«Euskaraz film bakarra
eskainiko dute:
Vicky bikingoa

eta Thorren mailua»

Belako Sopelan

[musika]

Info: www.myspace.com/belakomusik

Mungiako auzune baten izena hartu zuen
2011n Josu Ximun (gitarra), Lore Nekane
(baxua), Ibon (bateria) eta Cris (teklatuak)
osatutako taldeak; iaz Ibonen lekua Lan de -
rrek hartu zuen baterian. Le he nengo zuze-
nekoa eskaini eta arrapaladan egin du Be la -
kok ibilbidea: RNE3-eko “Disco Grande”
lehiaketan hirugarren postua lortu zuten,
2011ko abuztuan Nuit Block lehenengo
ma keta grabatu zuten, 2012ko otsailean bi -
garrena, Winter, Gaztea Maketa Lehia ke ta
irabazi zuten... Eta ia kalean da estudioko
lehenengo diskoa, Eurie izenburua izango
ei du, hamar kantuz osatuko da eta da go -

eneko hainbat sarean entzun daitezke. Oro
har ingelesezko letrak dituzte abestiek, eus-
karazkoren baten bat bada ere. Lau ko te aren
estiloa 80. hamarkadako rocka, rock in die,
"new wave" britaniarra, punk-rock gor dina
melodia elektroniko beroakaz eta abar legez
definitzen ahalegindu dira, euren esanetan
“ez-estilo edo estilo nahasiek” osa tzen dute
euren musika. Asko eta asko bat da toz Be -
lako etorkizun handiko taldea, be rritzailea
de la esatean. Hala, eurakaz go za tu gura ba -
duzu edo ezagutu gura badituzu, So pe lako
La Triangu tabernan izango duzu au kera
hilaren 30ean (21:30; sarrera doan). m

Sopelako Sekeko Gaztetxearen 3.
urteurrenaren ospakizunen harira hainbat
ekimen antolatu dituzte hurrengo
egunetarako (besteen gaineko
informaziorako ikus. 20. or.), horien
artean musika ekitaldiak. Hala,
berbarako, apirilaren 13an, Bizardunak
taldeak kontzertua eskainiko du
udaletxeko plazan, 20:00etan. Gainera,
nafarrak ez dira egun horretan oholtza
gainera igoko diren bakarrak; izan ere,
oraindik zehaztu barik badago ere,
eurakaz batera beste talderen edo
bakarlariren batek ere eskainiko du
zuzenekoa. Emanaldirako sarrera
dohakoa da.

Info+: www.sopelakoga.com

Eskorbutoko gitarra jolearen gaineko
liburua, Pasion Y Muerte De Josu
Exposito, argitaratu zuen Beñat
Arginzoniz pasa den urte amaieran.
Literaturaren iturritik idatzita dago lana,
zelanbait fikzioa, errealitatea eta iritzien
gainean eraikita, biografiaren eremutik
urruntzen dena... Irudi eta marrazkiz
ornituta dago, azken horiek Florentino
Aramburu “Detritus”-ek egindakoak dira.
Bazterreko, giro iluneko kontakizuna da
askoren esanetan, eta Expositoren
azken egunak edo ditu kontagai...
Roberto Moso, Ladys Ramone edo Jabi
Arroyo ditu bidaia lagun kontakizunak,
eta baita gaixotasunak irentsitako baina
herio uxatu gura duen gitarra jotzaileak
ere bai. Liburua, besteak beste, DDT
Banaketak-ek zabaldu du. 

liburua >
Iosu Exposito

Mungiako taldeak La Triangun joko du
martxoaren 30ean, zapatua

kontzertua >
Bizardunak

Euskarri bitan, CDean eta
DVDean argitaratu du
Sakanako taldeak
Zuzenean. Hemen eta Orain
bosgarren diskoa. CDa 13
kantuz osatzen da eta
DVDan zuzenean
grabatutako hainbat
kontzertu, 22 abesti, Hesian
biluzten dokumentala, eta
CDan jasotzen ez diren
DVDko abestiak mp3
formatuan eskaintzen ditu. 

Zuzenean. Hemen eta...
Hesian
Oihuka

Egun Maria Ribero (aho tsa),
“Pepo” Melgarejo (ba xua),
Gorka Chamorro (ba teria) eta
Iñigo Pagazaor tun duak
(gitarra) osatzen du ten tal de -
ak 3. diskoa plaza ra tu du:
Ru ben Ribero preso po li ti ko -
aren letrakaz 6 kan tu ko lana;
bo nus-track bi ere baditu:
Txi me le tak doku men ta le  rako
egindako kan ta, e ta Lon dres -
ko Bas que Soli da rity Sound
Sys tem jaialdi koa. 

3.SZN
Siroka
Taupaka plataforma

Bigarren lanean ska-rock doi -
nuen erreinuko mugak iga ro
eta rumba, cumbia, tex-mex,
mundu ko mu si ken buztar ke -
tan mur gildu di ra bergararrak;
“musika kolore anitzeko kon -
feti amai ga be an”. Itxaso Paia,
Iratxe Ibarra, Mai a len Arzallus,
Jokin Uranga, La Pe gatinako
Adrian eta Ru ben, Oier Ponce
piano jolea eta Kike Olveira
gitarra-jotzaile flamenkoak
parte hartu dute diskoan.

Konfeti Kolore
Emon
Baga-Biga

diskoak



[literatura]

Xabier Payaren itzulpena
Literatura Unibertsalaren barruan, Calderon
de la Barcaren Bizitza amets kaleratu dute

Xabi Paya (Getxo, 1982)

Pedro Calderon de la Barca (Madril
1600–1681) poeta eta antzerkigile espai-
niarren La vida es sueño antzerki-lana
itzuli du Xabi Paya (Getxo, 1982) itzul -
tzaile eta bertsolariak. Bizitza amets
(2013, Erein/Alberdania/Igela) izenburu-
pean argitaratutako lana Literatura Uni -
ber tsa la bilduma osatzera dator. 

XVII. mendeko bertsotan egindako
antzerki-lan ezaguna da, Shakespeare,
Mil ton, Molière, Axu lar edo Oihenarten
garaikidea; 1635ean jokatu zen lehenen-
go biderrez. Calderon de la Barcaren ga -
raiko giroa is la tzen du, baina gai uniber -
tsalak ere, besteak beste, klasiko, den bo -
ran iraunkor egin dutenak...

Pasa den abendu hasieran UK-n (224.
zk.) egindako elkarrizketan itzulpen ho -

nen gainean ere jardun zuen Payak, obra-
ren in gu ruan eta itzulpen-prozesuaz:
“Zora ga rria da! 3.319 bertso-lerro, neurtu-
ta eta errimatuta; Maslowren piramidearen
onarrian dau den gaiez: bizitza, ametsa, ar -
dura e.a. Ingelesez idatzi izan balu, Shakes -
peare! Errimatuta eta neurtuta itzu li behar
nuela erabaki nu en, neurria errespetatuz!

«Bertsotan egindako
antzerki-lan ezaguna
1635ean jokatu zen»

(...) zergatik ez ahalegindu?! In for ma zioa
sartzeko leku gehiago be har ba da, beste
lerro bi gehituko dizkiot; hau da, neurria-
ren silaba kopurua moldatu beharrean, bes -
te estrofa oso bat sartuz egokitu in for ma -
zioa... 10 orrialde gus tura egiten di tuzu,
erronka da; Inga la te rran egin nu en, trene-
tan askotan... Baina, uffff, obra osoa?! Ha -
lere, izugarri gozatu dut! Erri ma manten-
du dut, zelanbait, euskaraz errima aso -
nanterik ez dagoelako, errima kontso nan -
tea ja rri dut, gehiago errimatu (...) Hel bu -
rua  forma eta edukia zaintzea zen, eta
saiatu naiz denetan parean ibiltzen. Ezo hi -
ko zerbait izan da...”. m

Txartel bat (des)herrira 
Garazi Goia Imaz 
Elkar

liburuak

Ihesi dabiltzanen istorioa da
hau. Ibai ihesi doa, bere era -
bakiz. Peru, besteen era ba -
kiz. Deserrian gurutzatzen
dira biak... Maitasun istorio
bat, bizitzako erabakiak,
1937ko bonba-hotsak, erru a -
gaz pozoitutako oroitza pe -
nak, umeen negarrak, inoiz
kontatu bako sekretuak...

Literatura Unibertsala bildu -
ma osatzera dator Monika
Etxebarriak itzuli duen Alain
Fournierren liburu hau. Fran -
tses literaturako lanik iraku -
rrie netakoen artean da go
oro har nerabeei begi rako
eta heroi idealista, zori txa -
rreko eta aben tu ra za lea
protagonista duen istorioa. 

44UK

Meaulnes Handia
Alain Fournier 
Erein / Alberdania / Igela

Jon Santacana > eskiatzailea

“Kirol honek ez dauka mediatikoki behar
besteko zabalkunderik, ez da hedatzen”

[kirola]

Munduko Kopa irabazi du Jon Santa -
canak, Getxon bizi den donostiar es -
kiatzaileak; zehazki, eski egokitutako
Munduko Kopa irabazi du. UK-k zo rion -
du, eta bizitzen ari den une profesio   na lari
buruz gehiago jakin gura izan du.
—Iaz, lesionatu ostean, Munduko Kopa
irabaztea espero zenuen?
—Hiru hilabetez geldirik egon nintzen
lesio bat zela-eta; ondoren, abendu aldean
entrenatzen hasi nintzen, baina jadanik
gutxi geratzen zen lehian hasteko; hortaz,
ezin izan nuen askorik entrenatu. Pen tsa -
tzen genuen progresioa motela i zan go ze -
la; abenduan hasi ziren Mun duko Ko pa -
ren lehenengo probak eta egia esan, emai -
tzak oso onak izan ziren.
—Hemendik aurrera, zer erronka?
—Sochin ospatuko diren Neguko Joko
Olinpikoetan daukagu burua. Mun duko
Txapelketaren ostean hil eta erdi atseden
hartzen dugun arren, ondoren egiten du -
gun entrenamendu guz tia Joko Olin pi -
koetara bideratuta dago; lau urtean behin
antolatzen dira, eta gertakari oso garran -

tzitsua da. Gainera, datorren urtean eki-
men horretarako izango ditugun bitarte-
koak kontuan hartzekoak izango dira;
izan ere, krisia dela-eta, egoera, gurean
ere, ez da batere ona. 
—Krisia eragiten ari da kirol honetan
ere? Zertan nabaritzen da?
—Nik uste, krisia urte honetan bereziki
na barituko dugula; izan ere, aurtengo au -

rre kontuetan murriztuko da gehien. Ha -
le re, Euskal Herrian Basque Team taldea-
ren laguntza izango dut, besteak beste, eta
espero dut aurrera egin ahal izatea, kirol
eta honek etorkizuna izatea. 
—Bestelako zailtasunik...
—Hainbat. Eskia gutxienen kirola da, eta
gure kasuan, gainera, kirol paralinpikoa;
ho rrek beste zailtasuna dakar: ez du ho -
rren besteko jarraitzailerik. Me di atikoki ere
ez daukagu inolako hedadurarik. Ez ba da
zabaltzen jendea ez da inoiz zaletuko. m

Sei Joko Olinpiko eta Munduko Txapelketetako 15 domina irabazi ditu Santacanak

«Zailtasunak: eskia gutxie -
nen kirola da, gure kasuan,
gainera, paralinpikoa»



[mundukatuak]

Jon Arias Larreategi > Sarasota (Florida)

“Hobe gauean ez bazara
uretara sartzen...”
Algortarra dugu hil honetako
Mundukatua: Jon Arias
Larreategi. Ikasketak amaitu eta
lanean aritu zen urte biz. Orduan
lanera atzerriko enpresa batera
joateko aukera emon zioten,
Eusko Jaurlaritzaren beka baten
bitartez. Orduko lana utzi eta
Floridara abiatu zen. Mexiko,
Argentina, Cabo Verde,
Holanda… aukera asko eskaini
zioten baina, batez ere, ingelesa
praktikatu eta leku barriren bat
ezagutu gura zuen. Horregatik
eta eguraldi apartagatik erabaki
zuen Floridara joatea.
Urtarrilaren 28an iritsi zen eta
zazpi hilabetez egongo da AEBn,
abuztuaren 31 arte.

Beka batek eroan du Jon Arias Floridara
lanera, hilabete batzuez. Bertako hondar -
tzak gozatzen dabil algortarra.

Zer bisitatu eta zer ez galdu
Hondartza asko dago irlatan banatu-

ta. Estatu Batuetako onena dago, Siesta
Key Beach, harea zuri eta oso fina. Bes -
talde, Wild Ran ge dago, armak erabiltze-
ko gunea: umeak ere joan daitezke, gura-
soakaz baldin badoaz; norbait ezagutuz
gero, zelairen batera joan eta skeet shoo-
ting (tiro al plato) egiteko aukera dago.
Horrez gainera Country tabernak dau de:
musika zuzenean jotzen dute eta dantza -
tzera animatzen zaituzte.

Kontuz
Kaimanakaz: kumeak ikusiz gero alde

egin, ama hurbil egongo da-eta: edonon
daude, laku edo ibaietatik gertu, eta ara-
zoak sor daitezke maskotakaz, txakurrak

eta katuak jaten dituzte-eta. Marrazoak
ere badaude, ez dira oso oldarkorrak bai -
na urtero dago erasoren bat: bertakoek
“Darky sharky” esaten dute, hobe gaue an
ez bazara uretara sartzen...

Harritzeko modukoa
Autoz ibiltzeko pentsatuta dago: ga -

rra io publikoa eskasa da, apenas da go bi -
z i kletentzako biderik eta oinez ezin zara
lekuetara iritsi; udan dana egin daiteke
autoz. Eta propina: %10 eta %20 bi -
tartean utzi behar da. Tabernan zauden
bitartean kreditu txartela utzi, amai tzean,
kontua eskatu eta propina gehitu.

Janaria
Hanburgesak, pizzak eta donutsak ja -

ten dira gehien eta gehiegizko pisua duen
jende asko dago. Halaber, gosari ameri-
karra: saltxitxak, hirugiharra, arrautzak,
krepeak, kafea eta patata frijituak. m

Nongoa
Algortakoa

Adina
25

Zertan dabil
Lanean dabil enpresa batean 

Ikasketak
Mekanizazio bidezko produk -
zioa, eta Eraginkortasun
energetikoa eta eguzki-energia
termikoa zikloak

Noiz arte
Abuztuaren 31 arte egongo da
AEBn

Nor da

Lurraldea
Florida (AEB)

Hiria
Tallahassee hiriburutik 526
kilometrora

Azalera
65,2 kilometro koadro eta horien
%41 ura da

Kokapena
Amerikako Estatu Batuetako
hego-ekialdean, Mexikoko
golkoan

Biztanleria
52.000 biztanle

Hizkuntza
Ingelesa da ofiziala, baina
gaztelera oso hedatuta dago.

Dirua
Dolar amerikarra

Non dago

Tartalo

[jentilkoba]

Aritza Bergara
Atal honetan agertzen diren testuak eta ilustrazioak “Euskal Herriko Mitologia. Jentilen aztarnen atzetik”

proiektutik ateratakoak dira, Adarmendi eta Orritz euskal kultur elkarteek bultzatutakoa.
Materialak ikusteko edo informazio gehiago lortzeko www.euskalherrikomitologia.com webgunera jo.

Tartalo, edo Torto, edo Alarabi,
horiek guztiak bere izenak
direlako. Tamainako izaki bitxia,
kopeta erdian begi bakarra duena. 

Iristea zaila den kobazuloetan bizi da,
bere eskuetan eror tzen diren animalia ba -
sati guztiei esker elikatuz. Hala eta guztiz
ere, txoribururen bat bere lurraldera
hurbil tzera ausartzen bada, ez da arraroa
hura bere dieta zabal eta anitzean sartzea.

Bere espeziekoak izan ziren lehenen-
go artzainak, eta haiengandik ikasi zuen
Eus kal Herriak lanbide hori.

Kondaira
Zuia eskualde arabarrean Torto bizi

zen aspaldi; auzotarrak beldur ziren
ardiei, ahuntzei, behiei eta gizakiei egin
ziezazkiekeen erasoengatik. Behin bate-
an, Zu beroako mugatik zetorren ibiltari
bat, hain zuzen ere euskal lurrak amait-
zen diren toki hartatik. Piztiaren lurral-
dean sartzea erabaki zuen, eta hark, bisi-
taria jo ondoren, harrapatu eta bizileku
zuen haitzulora eraman zuen. Kobaren
in gurumarietara iritsi zenean, harrapaki-
nak konorterik gabe jarraitzen zuela
pentsatuz, Tortok zera esan zuen:

-  Ireki zaitez, Txarranka- eta sarrera
ezkutatzen zuen harria albo batera mugi-
tu zen bat-batean, sarbidea libre utziz.

Erraldoia kobazuloan sartu zen, eta
gizakia kobazuloko hondoraino jaurti
ondoren, albo batera hurbildu zen. Albo
horretan ñir-ñir zegoen sua, eta haragi
pusketak ere ikus zitezkeen mantso
errez. Janaria prest egoteko oraindik
den bora falta zela ikusi ondoren, Torto
kobazulotik atera zen eta eztarriko aho -
tsez zera esan:

- Itxi zaitez, Txarranka.

Eta harria berriro mugitu zen, sarrera
itxiz.

Basatia kanpoan zen bitartean, giza-
kiak, Aitor Goikuria izenekoak, konortea
berreskuratu zuen apurka, eta be hin
begiak iluntasunera egokituta, ingurunea
aztertzen hasi zen. Zoritxarrez, hezur ton-
tor handi bat topatu zuen, eta, zalan tzarik
gabe, gizaki hezurrak ere baziren haien
artean. Alde egin behar zuen; baina, zelan?

Minutu batzuk igaro zirenean, lurrak
dardara egin zuen, Torto zetorren seinale.
Ondorioz, Aitor bazterreratu eta konorte-
rik gabe jarraitzearen itxurak egin zituen.
Hitz magikoak erabilita, arroka mugitu
egin zen eta erraldoia beste behin sartu

zen ilunpera. Sutara hur-
bildu zen, eta haragia
gogo biziz irensten hasi
zen. Hain zen bizia
irentsi behar hori, tona
erdia baino apur bat
gehiago jan ondo-
ren ase geratu eta
deskantsa tzera
joan zela, sarre-
ra ixte-

az gogoratu gabe. Hori izan zen gaztea
itxaroten ari zen aukera. Koba zulotik
korrika irten zen eta, behin kanpoan, ga -
rrasika hasi zen, Torto harritua esnaraziz.

- Eh, Torto- esan zion -Ezetz izan
berriro ni harrapatzeko bezain azkarra?-.

Eta begibakarrak burua agertu zuen
kobazuloko irekiduratik, erronka luzatu
zion gizaki txoroa ikusteko. Une horre-
tan, Aitorrek zera esan zuen:

- Itxi zaitez, Txarranka.
Eta mugimendu azkar eta zehatz ba -

tez, arroka bere lekura itzuli zen, ziklope -
a ren burua zanpatuz. Une horretan ber-
tan hil zen Torto.

(Torto; Alarabi Markinan). 

Tartalo. Ilustrazioa: Daniel Castello

«Lehenengo artzainak
izan ziren; haiengandik
ikasi zuen Euskal Herriak

lanbide hori»



[pintxotan]

Txarri-kroketa
kroketen artean bereziena

Urdaiazpiko, onddo, edota bakailao
kro ketak dira, besteak beste, kroketarik
eta ohikoenak; oraingoan, baina, ohiko-
tasunetik ihes egin, eta bestelako kroke-
ta topatu dugu, non eta, Bodeguilla ta -
ber nako barran: txarri belarri-hanka
dau kan kroketa, hain zuzen. Kroketa
hau egiteko edozein kroketa egiteko an -
tzeko pro  zedura erabiliko dugu, halere,
aurretik zenbait gauza ezberdin egin be -
harko dugu; adi, bada! Lehenengo eta
behin, lapikoa urez bete, eta ura irakiten
dagoenean txarri-hankak, txarri-bela-
rriak, eta hirugiharra botako ditugu egos
daitezen; behin egosita dauzkagula, txi-
kituko di tugu. Ondoren, lapikoan gera-
tu den sal dagaz eta irinagaz batera bexa-
mela egi ten hasiko gara; olioa zartagine-

an bero tzen jarriko dugu, ostean, irina
bota eta egositakoaren saldagaz eta txarri
han ka, belarri eta hirugihar zatiakaz ba -
tera, orea egingo dugu. Orea gelatina
izango da. Horrela, bada, gelatina horri
kroketa forma eman aurretik, bi egunez
hozkailu eta izozkailuan gorde beharko
dugu; hozkailuan egun bat, eta izozkai-
luan beste bat. Egun bi pasata, e dozein
kroketari bezala, forma emango diogu,
ondoren, arrautza eta ogi birrin du an pa -
satuko ditugu kroketa berezi hauek. Eta
azkenik, eta gura izanez gero, aukera
izango duzu tomate eta tipula saltsagaz
kroketa laguntzeko. Orain bai, kroketaz
gozatzera! m

Osagaiak: txarri hanka eta belarria, hirugi -
harra, irina, olioa, arrautza, ogi birrindua

Egun bi pasa beharko dira pintxo gozo honegaz gozatu aurretik

Taberna eta jatetxe asko dugu gurean. Gida honetan aukeraketa xumea aurkeztu
gura dizugu, aniztasuna albo batera utzi barik, eta gozatzen has zaitezen.

[badaukazu non aukeratu]

Zure taberna edo jatetxea
hemen agertzea
gura baduzu

ipini gugaz harremanetan:

94 491 13 37
publiuk@aldizkaria.biz

[komikia][horoskopoa]

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(Abenduak 21 urtarrilak 19)(Abenduak 21 urtarrilak 19)
Karibera joan gura zenuen, baina
opor laburrak dira Aste Santukoak.
Hobe zenuke gurasoen herrira joan,
hondartzarik ez baina txorizo eta
urdaiazpiko goxoa bai behintzat!

(Abuztuak 18 irailak 16)(Abuztuak 18 irailak 16)
Ai, gure pinpilinpauxa! Enamoratuta
zaudenetik irria daroazu beti aurpegian,
hori zortea zurea! Segi gozatzen,
bizitzaren goxoak indarrez bizi behar
dira; zer demonio!

(Martxoak 21 apirilak 19)(Martxoak 21 apirilak 19)
Zoratzen zabiltza baratzatxoan
gauzak landatzen hasteko. Lasai
egon, laster dator horretarako sasoia.
Aurten zenbat tomate eta letxuga
mota ipiniko duzu?

(Ekainak 19 uztailak 18)(Ekainak 19 uztailak 18)
Udabarria iritsi da azkenean, baina lora
gitxi urten da oraindino, hotzaren
beldur edo... Zu zeu has zaitezke
jendeari lorak botatzen, horrelakoak ere
oso politak dira-eta!

(Otsailak 19 martxoak 20)(Otsailak 19 martxoak 20)
Eguraldi epela egin zuenez neguko
arropa dana gorde zenuen eta, orain,
dardarka zabiltza egunero. Zuk ikusi,
bestela beti daukazu Mediterraneo
aldera joatea.

(Uztailak 19 abuztuak 17)(Uztailak 19 abuztuak 17)
Parrandaz parranda, piper egiten,
azterketetan kopiatzen... alproja
galanta eginda zaude zu! Tentuz ibili,
gurasoak gehiegi estutzen badituzu
ondorioak tamainakoak izango dira...

(Azaroak 16 abenduak 20)(Azaroak 16 abenduak 20)
Paga dana gastatu duzu txorakeriatan eta
aste akaburako diru barik lotu zara. Bada,
parranda ez den bestelako plana egin
dezakezu orain, mendira joateak edo kirola
egiteak ez baitu dirurik eskatzen...

(Urriak 17 azaroak 15)(Urriak 17 azaroak 15)
Liburu horrek txundituta zauzka,
irakurri eta irakurri ari zara lotu barik,
baina lo-orduak ere kentzen hasi zara.
Kontuz ibili eta gogoratu istorio horiek
ez direla benetan gertatzen. 

(Irailak 17 urriak 16)(Irailak 17 urriak 16)
Gaur ere ohetik altxatzeko eta lanera
joateko gogorik ez? Pentsa orain opor
hartuko duzula eta atseden hartzeko
tartea izango duzula. Indarrak bildu eta
aurrera! 

(Apirilak 20 maiatzak 19)(Apirilak 20 maiatzak 19)
Hasi da ezkontzen eta jaunartzeen
sasoia. Aurten horrelako bost ekitaldi
daukazu: animo! Txokolatezko
monetak oparitu beharko dizkiezu hil
honetan sabela bete gura baduzu.

(Urtarrilak 20 otsailak 18)(Urtarrilak 20 otsailak 18)
Katutxo bat topatuko duzu kalean.
Errukitu eta etxera eroango duzu,
baina etxekoek gustuko ez eta erabaki
beharko duzu: katua ala zu. Ondo
pentsatu erantzuna...

(Maiatzak 20 ekainak 18)(Maiatzak 20 ekainak 18)
Aste Santu hau pasioz biziko duzu,
kofradia batean nazareno sartu zara-
eta. Azken hilabeteko pekatuak
konfesatu beharko dituzu aurrena: lan
handia emongo diozu apaizari!

Kopiak
SALGAI
UK aldizkariaren

bulegoan
Uribe Kostako

aldizkariaren
ekoizpena

zure publizitatea hemen! 

publiuk@aldizkaria.biz

Tf. 944 911 337



Nork euskaratu du
Calderon de la
Barcaren La vida es
sueño (Bizitza
amets)?
> Aurrekoaren erantzuna: Lantegi Batuak, Getxon 

> Irabazlea: Iñaki Ozamiz

*deitu telefonoz: 944 911 337

Zer zuhaitz mota
ebagi dute Getxon?

• Haritzak
• Makalak
• Pagoak

> Aurrekoaren erantzuna: Martxoaren 22an

> Irabazlea: Paule Barcena

*deitu telefonoz: 944 911 337

SARIA Zaindu
Osteopatia-Fisioterapia

Doctor Landa 4, SOPELA.
Tel: 94 602 67 79

denborapasa LUMA aldizkariaren eskutik

52UK

Bidali erantzuna eta zure izen-deiturak uk@aldizkaria.biz helbide elektronikora edo 94 491 13 37 telefonora deitu

HITZ GURUTZATUAK Ezker eskuma

Goitik behera
1. Ez da ohitua. 2. Igotzea. Ardi, hitz elkar -
tze etan. 3. Berrogeita hamar, zenbaki erro -
matarren arabera. Bilo. Kiskali. 4. Kanpo,
lan da. Erraz apurtzen da, hauskor. 5. Erre -
pikatuz, hots labur eta ez oso ozen. La -
rrialdia, estutasuna. 6. Urteko hirugarren
hilabetea, martxoa. Amerikako Estatu Ba -
tuak, labur-labur. 7. Euskadiko Autono mia
Erkidegoko hiriburua. Atx! Otx!. 8. Nafarro a -
ko mendialdea. Zer Lekutan? Kon tso nan -
tea. 9. Gipuzkoako udalerria, Urola Kostan.
Lurrunaren indarrez dabilen ontzi. 10. Me di -
terraneoko irla eta nazio bateko biztanlea.

Soluzioa

1. Oiloak eta etxeko beste hegaztiak edukitzen diren lekuak. 2. Zilarbiziaren
ikur kimikoa. Erronboaren formako harribitxi garden. 3. Atomo kargadun.
Erdipurdiko. 4. Oihala. Arnas ezak hil. Sufrea. 5. Nafarroa Behereko udalerria,
Baigorri-Ortzaizen. Dozena erdi zati hiru. 6. Galioaren ikur kimikoa. Urrinak. 
7. Lehe nen go bokala. Erdi hitz elkartzeetan. Salda. 8. Ipar Euskal Herrian,
barkamena. Galdetzailea. 9. Ordenagailuan lanean ari garela nahi baino
gehiagotan agertzen zaigun hitza. Kontsonante bikoitza. 10. Irtenbidea. 

ez horren gaztetxoak < bilatu eta irabazi > gaztetxoak

UK53

[flashback]

EHIZTARIAK FADURAN, 1966
San Jose egunean, martxoaren 19an, 47 urte bete dira Faduran ehiztari (argazkikoak) eta arrantzaleen arteko futbol
partida hau jokatu zenetik.

Eguna girotzen hasteko, “Limonadas Besuen” egoitzatik (orduko “Isidro”/gaurko “Kankamo” tabernaren aurretik gutxi
gorabehera) urten ziren txistulariak enpresa horren kamioiaren gainean eta horrela ibili ziren Algortako kaleetan.

Eguerdi aldera euskal dantza taldeen ekitaldia Fadurako futbol-zelaian eta ondoren aipatutako partida. Bertan bildutako
dirua Zaharren egoitzari eman zioten. Amaitzeko bazkaria “Isidro” tabernan. Urte askotan horrela ospatu zen herri jai hau,
beti egun berean. m

Zutunik: Jose Luis Uribarri, masajista, “Don Urbano tretas” (GB), Txemari Mendia (GB), Iturbe “El niño”, Julio Molano, Miguel Angel "Gabioto",
Angel Mendilibar.
Makurtuta: Isidro Bengoetxea, atezaina, “El mudo” (GB), Zelaia, Gregorio Zelaia, Blas Casado, Manolo Mauri, Santi Barcena “Yanki” “La parió”.

BLAS CASADOK UTZITAKO ARGAZKIA

Bittor Egurrola

SARIA

Atxagaren 'Astakiloen abenturak'
ipuin bilduma



[publizitatea]

[aitormenak]

“Uste dut ez daukadala inolako 
ohitura onik”

LABURREAN—Oraingoan, Moby Dickenak (Eneko Burzako; Getxo, 198) dira ekarritako aitormenak. Nun taldean bere
burua ezagutzera emon zuen arren, 2008an bidean bakarrik jarraitzea erabaki zuen; eta daborduko hainbat lan plazaratu
du: 2009an And then she became God´s friend diskoa kaleratu zuen; 2011n Covers lana egin zuen, horretan beste musi-
kari batzuen bertsio bildu zituen, besteak beste, Mikel Laboarenak eta Kyussenak. Gaur egun, aldiz, bere hurrengo musi-
ka proiektuan buru-belarri dabil; Cotard Delusion du izenburu, eta bere jarraitzaileen ekarpen ekonomikoakaz grabatu
duen. Inguruotan zenbait kontzertu eskainikko ditu, beraz, adi datei! Berak aitortu legez, musikatik bizitzea izan da bere
azken erokeria, baliteke... Baina, agian, ideiarik eta onena!

MOBY DICK > musikaria

Testua: Nerea Guijarrubia

Defini egizu zeure burua berba bitan.
Burusoila eta lodia.

Orain zarena izango ez bazina zertan gura zenuke jardun? Zergatik?
Will Oldham; “I see a darkness” abestiagatik.

Badaukazu ohitura txarren bat?
Denak. Uste dut ez daukadala inolako ohitura onik.

Zer barik ezin zaitezke bizi?
Ur eta oxigeno barik.

Eta aitor dezakezun bizio bat?
Marihuana, patata frijituak, La minor akordea erabiltzea, pornografia eta
politika tertuliak.

Zein galderari ez zenioke inoiz erantzungo?
“MoviStar-en eskaintza barriak entzun gura dituzu?”

Zer edo nor eroango zenuke irla isolatu batera?
Helikoptero bat.

Gogoko esaldi edo lelorik.
Denborak bakoitza bere lekuan jartzen du.

Parrandarik politenak non?
Azkena Rock jaialdian, UK tabernan eta Algortako Portu Zaharrean.

Azken aldian egin duzun erokeriarik handiena?
Musikatik bizitzen saiatzea.

Nori egingo zenioke elkarrizketa hau?
Antonio Basagoitiri.

Eguna ala gaua?
Gaua. Gutxiago ikusten delako.

Non gura zenuke kontzertu bat emon?
Baltzolako koban; lortzen den soinu gordinagatik. m




